
F236-001,01 Von dem uhrſprung/ ſitten vnd thaten der Heſſen das ander theil. DEmnach biß da=
F236-001,02 hero das Heſſen=
F236-001,03 landt/ ſo wol nach ſeiner alten form alß nach jetziger ge=
F236-001,04 legenheit beſchriebē und vorgeriſſen/ ſo wil von no͗htē ſein/ daß ich nuhnmehr auch die inwohner
deſſelben beides alt unnd newe dem begierigen leſer von augen ſtelle. Solches aber in dreyen unterſchiedenen ſtu͗cken/
nemlich in ertzehlung ihres urſprungs vors erſte/ zum andern in beſchreibung und furſtellung ihrer ſitten/ beydes ihn
und ohne waffen/ und vors dritte und letzte in erwegung ihrer ruhmlichen thaten und auffnehmen zu kriegs und frides
zeiten. Vnd werden alſo uns hierinnen mit danckbarem gemuͤht unnd in friſchem gedechtnuß zu behalten vorge=
F236-001,05 ſtellet die alten geſchicht unſerer lieben vorfahren/ von denen wir beides unſern ſtam unnd ankunft/
und dan auch die gottesdinſt/ geſetze/ zucht unnd ehrbarkeit haben/ und durch derer erwehnung wier verpflichtet werden
dergleichen guͤter unſeren nach=
F236-001,06 kommen und erben vorzuſamlen/ und dan wie Gott je zuweilen das land ob der vielfaltigen ver-
brechung unnd ſuͤnde mit vaͤtterlichen ſtraffen heimgeſuchet/ balt widerumb vom uͤbel errettet/ auch ſonſtet tap=
F236-001,07 fere Fuͤrſten und herliche geſchlechte erwecket hab/ durch welche dem lande wol vorgeſtanden. Wan
aber in ertzehlung deß urſprungs unnd erſter ankunfft der Heſſen/ wie auch der mehrertheils Teutſchen voͤlcker/ man
ſehr wenig bey denen ſcriben=
F236-001,08 ten und hiſtoricis verzeichnet findet/ ſo muß der le=
F236-001,09 ſer mit einer geringē erzehlung/ auch denen opinionen unnd meinungen/ ſo etwa hierin moͤgen
ingefuͤhret werden/ ſich benuͤgen laſſen/ und dasienige/ welches man von ſcribenten biß dahero nicht fordern koͤnnen/
auch von mir nicht begeren und erzwingen woͤllen Von dem Erſten vhr=
F236-001,10 ſprung der Heſſen. ES klaget vnd betrauwret nicht vnbillich der vleiſſige nachforſcher Teutſcher hēdel
Bilibaldus Birghay=
F236-001,11 merus vber die Teutſche/ daß ſie/ indem ſie doch ſo vnerhorte muͤhe vnd gefahren in erforſchung
frembter Nationē vnd voͤlcker angewendet vnd außgeſtanden/ vnderdeſſen ſo ſchendlich ihres eigenen Vatterlandes vnd
thugentreichen vorfahren gedaͤchtnus in windt geſchlagen vnd vergeſſen/ alſo daß auch das gerin=
F236-001,12 ſte bey jhnen nicht zufinden. Dannen hero etliche vnd der mehrertheils veruhrſacht/ auß ihrer

eigenen fanthaſey die alten Teutſchen voͤlcker bald auß die=
F236-001,13 ſem/ bald jhenem theil Aſia e herauß zufuͤhren vnd zu deriviren. ja auch von denen jenigen/ ſo weder
an ſprach oder ſitten ihnen jemals ehnlich. Jch aber ſag mit Tacito. daß vnſere liebe vorfahren vnd alte Teut=
F236-001,14 ſche a͗utóxthones, indigena e vnd mit nichten von andern vnd frembten voͤlckern entſproſſen/ ſondern
ihren an=
F236-001,15 fang von dem vhralt[…]n Tuiſcone vnd ſeinen ſoͤhnen genommen. Vnd alſo helt man auch darvor/
daß der erſte anfang der Heſſen ſey von Aſcenern/ welche von dem Tuiſcon/ ſo da iſt der Aſcenas oder Aſzenes ein ſohn
Gomer vnd ein enckel Japhet/ herkommen. Die Aſcener aber/ ſo man hernacher Sachſen vnd Heſſen genennet/ haben
ſich zugleich andern voͤl=
F236-001,16 ckern auch getheilet/ etliche jhre wohnung in Preuſſen vnd Lyffland am Baltiſchē Meer/ angerichtet/
etliche nach der Weſer gezogē/ etliche auf den Hartz/ etliche an der Elbe geplieben/ Vnd dero viel haben ſich darnach
von Koͤnig Sua evo/ nachdem ſie mit jhm herumb ge=ſchweift vnd gezogen/ die Schwaben genennet. Vom vhrſprung der
Catten. NAchmaln aber iſt auch bey denen Teutſchen voͤlckern der nahme vnd volck Catten oder viel mehr Gatten oder
Hatten auffkom̄en/ vnd bedeutete ſolch wort ſo viel/ als Leute/ ſo ſich zuſamen hilten vnd in alle ſachen zuſchicken wuͤ=
F236-001,17 ſten/ oder aber Hatten/ das iſt vaͤtter vnd anſehnlich verſtendige Maͤnner/ wie dan auch ſolch wort
noch auff dieſen tag in vielen orten des HeſſenLands beim gemeinen man gebreuchlich vnd daſelbſten die vaͤtter Hetten
oder Heiten genent werden. Die Latiner ha=
F236-001,18 bē jrem brauch nach die gebuͤrliche außrede verendert vnd auß Gatten oder Hatten Catten gemacht.
Es ſind aber die Catten auß vielen Teutſchen voͤlckern/ als Schawen/ Aſcenern/ Heſſen/ Sach=
F236-001,19 ſen oder Cautzen vnd andern entſproſſen/ welche ſich alſo zuſamen gegattet/ vnd jhnen ein Koͤnigreich
an dieſem ort Teutſches Landes angerichtet/ auch nach=
F236-001,20 mahlen denen Roͤmern vnd andern jhren Nachparn ein harter eckſtein vnd widerſtand geweſen ſein/
wie ſolches aus denen Roͤmiſchen Scribenten genung=
F236-002,01 ſamb kund vnd offenbar. Dieß volck hat eh nicht koͤnnen beweltiget wer=
F236-002,02 den/ bißdaß es durch jnnerliche ſpaltung vnd Krieg aneinnander gehetzet/ ſich ſelbſten außgemergelt
vnd von krefften abgebracht/ darauff alſo Keiſer Antho=
F236-002,03 ninus/ den man Philoſophum nen̄et/ hinder jnen her geweſen/ ſie als machtloſe vberfallen/ biß auff
etliche wenige zum theil verjagt vnd zum theil erſchlagē. Als nun dieſem die Sachſen ein zeitlang zugeſehen/ haben ſie
ein ergers darauß befarende/ ſich der vbrigen end=
F236-002,04 lich angenomen/ den Roͤmern geſteuret vnd folgents auch jhre beywohnung vnder denen vberbliebe-
nen geſuchet: Daher ſie ſamptlich mit dem alten Nahmen Hetten genennet werden/ welches ſo viel als Vaͤtter heiſſet vnd
noch biß auff dieſen tag bey dem Vnder=
F236-002,05 heſſiſchen Landvolck im brauch iſt. Von der Ankunfft der Heſſen/ ſo biß anhero in dem Heſſenlandt
gewohnet. DOch iſt nachmahln dieſer nahme/ wie ebenmeſſig mit andern dergleichē Teutſchen woͤrt=
F236-002,06 lein mehr beſchehen/ in Heſſen/ ſowol durch ein cor=
F236-002,07 ruption/ als von denen new ankom̄enden Heſſen ver=
F236-002,08 endert worden. Vnd ſo jhr euch noch zuerin̄ern wiſſet/ haben wir kurtz hiebevor angehoͤrt/ wie daß/
als ſich die Aſcener vnd Heſſen zertheilet/ ein antheil derſelben in Preuſſen kommen: dieſe haben ſich auch zu denen
vberbliebenen Catten gefunden/ wiewol anfenglich nicht ſamptlich/ dieweil man vor gewiß helt/ daß auch als Dietterich
von Bern in Jtalien regieret/ noch Heſſen in Preuſſen vnd Churlandt zu der Conſtanti=
F236-002,09 nopolitaniſchen Keyſer Zenonis vnd Anaſtaſij lebs=
F236-002,10 zeiten geweſen ſein. Kom̄en alſo die itzige Heſſen/ wel=
F236-002,11 che an dem Meer in Preuſſen vnd Curland/ da man den Succinum vn̄ Augſtein oder Bernſtein in
groſ=
F236-002,12 ſer mennige/ wie auch noch/ gefunden/ ihre ſitz vnd wo=
F236-002,13 nungen gehabt. Von denen Sitten der Catten vnd Heſſen beides in vnd ohne waffen. NAch dem
bericht von der ahnkunfft vnd vhrſprung der Heſſen/ ſollen nun folgē jre Sitten/ gebreuche vnd wan=
F236-002,14 del/ Vnd ſolches vornemblich in vier vnderſchiedenen ſtuͤcken. Nemblich ſoll erſtlich beſchrieben vnd
vor augen geſtellet werden der wandel die Meſſigkeit belangende: Zum andern jhre Fortitudo vnd dapferkeit zu kriegs
vnd friedens zeiten: Vors dritte jhre Prudentia/ Geſchickligkeit vnd ſtudien: Vnd vors vierte jhre Juſticy vnd Po=
F236-002,15 liceyordnung. Jn erzehlung jhres wandels die Maͤſ=
F236-002,16 ſigkeit betreffende/ wird angezeigt vn̄ beſchrieben/ ires lebens vffenthalt in eſſen/ trincken/ kleidung/
wonung/ beluͤſtigung vnd in gewerben. Von der Maͤſſigkeit der Heſſen vnd Zu foͤrderſt von jhres lebens vffenthalt in eſſen
vnd trincken. GLeich wie nuhn die Heſſen ein ſehr arbeit=
F236-002,17 ſam̄ vn̄ hart volck/ alſo achten ſie ſich ſehr wenig beſonderer leckerbißlein vnd nied=
F236-002,18 lichkeit der ſpeiſen/ ſondern nuhr allein/ welche genungſamb iſt zuerhaltung ihrer arbeitſamen
leiber/ als friſch vnd gereuchert fleiſch/ ſpeck/ bratwuͤrſte/ milch/ kaͤſe/ geſaltzene butter/ erbſen/ ruͤben/ auch eingeſaltzt
ſauwerkraut/ haffern=

F236-002,19 breiy/ bonen vnd andere harte ſpeiſen/ wie auch vor weilen die alte Catten gebrauchet haben. Jhr ge=
F236-002,20 tranck iſt ein gemein duͤnn bier/ wiewol nicht ohne/ daß ſie auch an etlichen orten/ beſonders im
Vnder=
F236-002,21 heſſen vnd der Graueſchafft Waldeck/ auch gute bier brauwen/ ſich je bißweilen darin/ wie auch im
wein ſo ſie auß Francken/ vnd in ſonders denen landen am Rhein gelegen/ abholen/ weitlich/ in maſſen es dan lei=
F236-002,22 der in Teutſchland ein gemeiner brauch iſt/ mit ſauffē begehen. Darumb verwarten ſie mit beſonderm
ver=
F236-002,23 langen die Kirchmeſſen vnd jahrmaͤrckte/ vnd laſſen es jhnen als dan an freſſen vnd ſauffen nicht
man=
F236-002,24 geln Kompt als dan etwa einer/ ſey frempt oder nicht/ ſeiner geſchefft halber in das Hauß oder
losament/ oder gehet ein bekanter vor demſelbigen ort/ in welchem man die zeche helt/ vor vber/ ruffen ſie jhn an/
reichen jhm einen trunck/ vnd halten den je=
F236-002,25 nigen/ ſo ihnen ſolchen abſchlegt/ entweder vor einen feind/ oder aber zum weniſten vor einen groben
vnge=
F236-003,01 zogenen geſellen Vnder dem zechen geben ſie einander die hende/ ſo offt einer dem andern zutrincket.
Wan ſie ahnfenglich zuſamen kommen/ vnderreden ſie ſich zwar freundlich vnderein̄ander/ weret aber nur allein ſo lang/
biß jhn das getraͤnck in kopf ſteiget: Als dan ſingen vnd ruffen ſie alſo groͤßlich/ daß auch einer den andern nicht recht
vernehmen kan. Wan ſie nuhn erregter maſſen tobē/ koͤmpt es leichtlich zum gezenck/ vom gezenck zum ſchlaͤgen/ ie
auch bißweilen gar zum ermorden. Sihe das iſt als dann der lohn vnd nutzen/ wan man alſo auff den kuͤnfftigen durſt
trincket/ vnd ſich darmit in eine ſelbſt ſchuldige vnd erkauffte vnſin=
F236-003,02 nigkeit ſtuͤrtzet Doch wil ich alhier außgedinget haben/ daß ich dieſes nicht zur verachtung meines
Vatterlands/ ſonder viel mehr denen jenigen/ weche an ſolchem we=
F236-003,03 ſen noch ein gefallen tragen/ zur abmahnung geſchri=
F236-003,04 ben/ auch jhnen hierin gezeiget habe/ wie artig ſie/ wan alſo der Circe becher vbermaͤſſig herumb
gehe/ gleich als Vlyſſis geſellen/ in grobe/ wil faſt ſagen na=
F236-003,05 tuͤrliche vnwiſſende ſeuw vnd gerimmige wilde thier verkeret werden. Von der Tracht vnd Kleidung
der Cat=
F236-003,06 ten vnd Heſſen. VOn der art der Kleidung iſt zwar ſchwer zuſchreiben. Dā weil dieſelbe wie bey al=
F236-003,07 len Teutſchen voͤlckern vblich/ beides nicht einerley/ vn̄ dan vieler enderung/ nach dem es die zeit
vnd jahr geben/ vnderworffen. Doch wann der leſer mit dem geringen/ ſo allein mir hierin zuverrichten muͤglich geweſen/
kan zufrieden ſein/ wil ich erſtlich etwas von der vhralten Catten Kleidung vnd Habit anmelden/ darnach der Heſ=
F236-003,08 ſen/ ſo wol der alten/ als der jtzlebenden beſchreiben vnd beſonders im abriß vor augen ſtellen/ wie
dan auch albereits im erſten theil bey der delineation vnd Conterfacturen der Stette beſchehen iſt. Es haben aber die
Catten geringe Kleidung auß leinwandt oder groben wollinen haarzotten ge=
F236-003,09 getragen/ welche jhnen glat nach form jhrer ſtarcken lei=
F236-003,10 leiber vnd glieder angeſchnitten/, vnd daruͦber einen engen Rock/ wie ein ſack/ inmaſſen ſich die
Vngern vnd Polen ſolcher Coſacken anheut gebrauchen. Forne auff der bruſt heffteten ſie ihr kleidt mit einer klammer
oder aber dorn zuſammen/ vnd tragen die weiber gleicher form vnd geſtalt kleider/ ohnedaß ſie von leinen tuch vnd auff
der bruſt ausgeſchnitten/ vnd die ermelen allein biß zu den ellenbogen reiche=
F236-003,11 ten. Vnd dieweil die Catten ein kriegeriſch vnd keck volck/ lieſſen ſie/ ſo bald die manbare jahr heran
kamē/ ihre haar vnd hart wachſen vnd herab hangen/ biß
F236-003,12 daß ſie ſich mit erlegung ihrer feinde ſolches gebreuch=
F236-003,13 lichen gangbaren geluͤbtes widerumb frey macheten. Ebenmaͤſsig hatten auch jhre Helden ein brauch/
daß ſie ein eiſernen ring trugen/ bißdaß ſie mit grewlichen blutvergieſſen der feinde ſolchen hinzulegen erworben vnd
verdienet. Nach denen Catten haben die Heſſen mit dem Nahmen auch die kleidungen von zeiten zu zeiten verendert/
beides an der form vnd matery/ wie dan ſolches beyleufftig aus denen abriſſen zuerſehen. Nuhnmehr iſt jhre Tracht nicht
uͤbermaͤſsig vnd praͤchtig/ ſondern ehrbar vn̄ mehrertheils beim gemei=
F236-003,14 nen man wuͤllin tuch/ barchendt/ leder/ inmaſſen auch ſolches bey andern voͤlckern Teutſcher nation
im brauch. Bey denen Bawren aber viel leinen tuch/ ſchwartz vnd weiß/ vnd viel blaw woͤllen tuch zu Ho=
F236-003,15 ſen. Vnd diß ſey alſo auch von der Catten vnd Heſſen tracht. Erklerung der zalen und abriſſes belan=
F236-003,16 gende der Catten und Heſſen kleidung etc. 1 Ein alter Catte. 2 Ein Catten weib. 3 Ein Catte in
ſeiner krigßruͤſtung. 4 Ein alter Heſſe vor ohngefehr 500 jahren. 5 Ein Heſſe vor 100 jahren. 6 Ein Heſsiſch weib. 7
Ein Heſsiſcher landsknecht. 8 Ein Heſsiſche edelfraw und jungfraw. 9 Ein Heſsiſcher vom adel. 10 Heſsiſche ſoldaten.
11 Ein Heſsiſcher buͤrger. 12 Ein Heſsiſche buͤrgerin und jungfraw. 23 Ein Heſsiſche baͤwrin und bawrmaͤgdtlein. 14
Ein Heſsiſch bawerßman. Von denen wohnungen derſelben. DJe manier zu bawen anlangendt/ iſt zwar das euſſerliche
anſehen im erſten theil ver=
F236-003,17 meldet/ und mit noͤtigen delineationibus unnd verzeichnuſſen angebildet. Belan=
F236-003,18 gendt aber des Heſsiſchen volcks innere heußlich=

F236-003,19 keit/ ſindt ſie zwar nicht mit dem Niderlendiſchen volck und Belgis in der ſauberkeit zuvergleichen/
aber doch nichſtoweniger reinlich unnd embſig in ihrer haußarbeit. Jhre heuſer haben ſie mit vielen ge=
F236-003,20 machen cammern unnd ſtuben unterſcheiden/ die cammern mit betten unnd kiſten/ die ſtuben unnd
haußehren nicht mit gemelden oder ſchoͤnen taf=
F236-003,21 feln/ ſondern kupffernen/ meſſingen/ zinnen/ ei=
F236-003,22 ſernen gefeſſen/ als ſchuͤſſeln/ kandeln/ tellern und an=
F236-003,23 derem/ auch eiſſernen oͤfen/ ſchoͤnen treſuren/ darauff von allerhand farben liebliche gleſer unnd
trinckge=
F236-003,24 ſchirr/ mit ſtuͤlen/ banckpfulen/ kuͤſſen/ und anderen in der haußhaltung noͤhtigen cleinoten
geſchmuͤckt und heraußgeputzet. Jhre ſchlaffkammer und frucht=
F236-003,25 boden haben ſie in denen obern gemachen/ unnd weil es ein nahrhafft und arbeitſam volck iſt/
welches vom ackerbaw ſein hinkommen hat/ die viehſtelle unnd ſchewren zu nechſt an denen heuſern. Hierneben aber
ſind die bawren ein unrein/ ſtarck/ muͤhſam und arbeitſelig volck/ welche/ ob ſie ſchon hohe und von auſſen feine gebew
und wohnungen haben/ ſo ſindt doch dieſelbe/ unangeſehen auch darin ſtuben unnd cammern/ inwendig unfletig/
und wenig außgeputzet/ die tache mit ſtro gedecket/ und die wende daran von leimen und holtz zu gerichtet. Von
ihren beluſtigungen. DJe gantze wochen iſt dieß volck in fleiſsiger un̄ embſiger arbeit: den Sontag aber braucht es zur
erquickung. Dan nach angehoͤrtē wort Gottes vnd predigt haben die junge leut ihre belu͗ſtigungen etwa in ſpatziren
gehen/ im armbruſt oder buͤchſen ſchieſſen vnd ſonſt anderen krigsvbungen: die alten aber verfuͤgē ſich etwa in geſelſchafft
zum zechē/ die jun=
F236-004,01 gen bawren aber halten vnder deſſen ihre wunderliche taͤntze/ in denen ſie aus allen ihren krefften zu
ſpringen pflegen: beſonders aber treibet man dieſes orts in der Faßnacht/ wan ohne das auch gantz Teutſchlandt naͤrriſch
iſt/ viel wunderſpiel in rennen vnd ſtechen/ in Schwert vnd Buͤgel ta͗ntzen/ welchen brauch des tantzens der alten Catten
vn̄ anderer Teutſchen auch Tacitus in ſeinem buͤchlein von der Teutſchen ſitten nicht vbergangen. Vonn denen Gewerben
vnd Kauffha͗ndeln des landes Heſſen. EBen dieſer Tacitus gedenckt auch daſelb=
F236-004,02 ſten ihrer geringen Kauffmanſchafft/ vnd daß ſie golt vnd ſilber nicht hoch geach=
F236-004,03 tet/ ſondern was ihnen gemangelt/ durch den tauſch der wahren vor vnd vmb wahren an ſich bracht.
Doch habē die jenige/ ſo dem Rhein vnd Ro͗=
F236-004,04 mern etwas neher gewohnet/ etwa auch Kauffman=
F236-004,05 ſchafft getrieben vnd goldt vnd ſilber mehr geliebet. Nun mehr aber iſt diß Volck ſehr embſig vnd
ſorgſamb/ ligt allerhandt nahrung vnd handtwercken fleiſſig ob/ alſo daß man ſelten haußhaltungen findet/ darin dem
hauſe beides von man̄en vnd frawen/ edeln vnd vnedeln dieſes orts nicht woll vorgeſtandē werde. Die Kauffhaͤndel ſind
mit eiſen/ kupffer/ wollen vnd leinentuch/ mit fruͤchten/ Bremer vnd ſonſt andern wahren/ mit wein/ in ſonders aber
wegen vertreff=
F236-004,06 ligkeit der wolle dieſes Landes/ iſt der wollnhandel der vornembſte/ inmaſſen auß dieſen orte ſolche
wol=
F236-004,07 le auch biß in Franckreich vnd Engelandt hingefu͗h=
F236-004,08 ret vnd abgeholet wirdt. Von der Dapfferkeit vnd Standt=
F236-004,09 feſte der Heſſen. Vnd nachmahls von deroſelben Arbeitſamb=
F236-004,10 keit vnd harten nathur. NAch anhoͤrung des Wandels die Maͤſ=
F236-004,11 ſigkeit betreffend/ kommen wir nuhn an Fortitudinem, als nemblich zur betrach=
F236-004,12 tung dieſes Volcks haͤrte vnd arbeitſamb=
F236-004,13 keit/ wie auch deſſen vbungen/ krigs thugent vnd wiſ=
F236-004,14 ſentſchafft/ vnd letzlich ihrer dapfferkeit vnd vleiſſes frembde nationen zubekriegen/ ihre grentzen
zuerwi=
F236-004,15 tern/ vnd dan newe Colonos vnd Voͤlcker anzurichtē. Es waren aber die Catten/ vhrkundt des zeug=
F236-004,16 nus Taciti/ ein voͤlck ſtarcker vnd geſetzter coͤrper vnd glieder/ eines groſſen vnd behertzē gemuͤts vnd
grim=
F236-004,17 migen angeſichtes/ alſo daß ſie auch/ wan ſchon kein krieg vorhanden/ oder ſonſtet einiges ernſtes von
no͗then/ ſie dennoch ihr grimmiges geſicht vn̄ geberden nicht endern ko͗nnen. Gleichermaſſen ſind auch ihre nachkom̄en
die Heſſen von natur ſtarck/ arbeitſamb/ behertzt/ aller muͤhſeligkeit vnd arbeit von jugent an ge=
F236-004,18 wohnet/ in ihrer arbeit vleiſſig/ beides hitz vnd kelte zu=
F236-004,19 ertragen duͤchtig/ in maſſen ſolches ihnen die ſtaͤtige vbung von kindt auff/ vnd dan ihreſtarcke nathur
mit= getheilet/ auch ihnen von ihren vorfahren/ denen Cat=
F236-004,20 ten/ gleichſamb angeerbet wordē. Dan dieſelbe gleich anderen Teutſchen ihre junge kinder in das
kalte waſ=
F236-004,21 ſer offtermals ingedaucket/ vnd ſie mit geringen vnd duͤnnen kleidern angethan/ darmit ſie die von
kindauff zur kelte vnd haͤrtigkeit gewehneten. Haben auch ſol=
F236-004,22 ches darneben beides zur geſundheit/ vnd die krigsar=

F236-004,23 beit nachmahlen deſto eher zu ertragen/ dienlich ge=
F236-004,24 achtet. Von denen Vbungen der Dapfer=
F236-004,25 keit dieſes Volckes. VOn welchen Caͤſar vn̄ Tacitus ſagen/ daß bey denen alten Teutſchen der brauch/
daß ſie ihre jugent zur arbeit/ jagen/ vnd ande=
F236-004,26 ren krigsuͤbungen gewehnet. Doch die waffen zu tragen/ oder aber in offenen zuſam̄enkunff=
F236-005,01 ten ſich finden zu laſſen/ oder bey ſeinem vatter zu ſte=
F236-005,02 hen/ ſey keinem jungen geſellen verguͤnnet vnd zuge=
F236-005,03 laſſen worden/ biß daß er von der gantzen gemeine zum krige duͤchtig geachtet/ vndin einer ſolchen
zuſammen=
F236-005,04 kunfft von einem Fu͗rſten oder aber ſeinem vatter/ o=
F236-005,05 der in mangel deſſen/ von ſeiner angewanten einem/ mit ſchildt vnd ſpies begabet vnd wehrhafft
gemacht worden. Als dan haben ſolche krigsnewlinge bey de=
F236-005,06 nen Catten/ wie auch hiebevor angemeldet/ ihr haar vnd bart wachſen laſſen/ bis daß ſie ſich an iren
fein=
F236-005,07 den verſuchet vnd denſelben obgeſiget: vnd ſindt hier=
F236-005,08 mit wuͤrdig geachtet vmb ihre vaͤtter zu ſein. Zudem war bey ihren helden der brauch/ daß ſie einen
eiſernen ring an geluͤbte ſtadt/ jha gleich alß ein vnehrlich zeichen vnd denckmal getragen/ vnd den=
F236-005,09 ſelben nicht eher abgelegt/ es ſey dan/ daß ſie ſich zuuor mit ihrer feinde blut genungſamb abge-
waſchen vnd vnd gleichſamb wiederumb ehrlich gemacht. Ob nun wol hiernacher bey denē Heſſen ſolche gebreuche zum
theil mit der zeit abgangen/ ſo haben ſie dennoch die großmuͤtigkeit/ harte kinderzucht vnd dero zeitige v=
F236-005,10 bungen mit nichten hingelegt Jn maſſen dan ſolches menniglichen bewuſt vnd vor augen. Zwar hatte
der liebe Friede vns nuhn mehr ein zeitlang ſicher vnd die krigsuͤbungen in windt ſchlagen machen/ aber nach
F236-005,11 dem vns etlicher frembter/, auch nechſtgelegener Na=
F236-005,12 tionen vngluͤck in gleichem ein gefahr antrawen woͤl=
F236-005,13 len/ ſind wir durch anordenung vnſerer Fuͤrſten vnd dero Grauen zu Naſſaw in jhrē landen/ die
verroſter=
F236-005,14 te wehren vnd harniſch widerumb herfuͤr zuſuchen/ die vor vhralten zeitē wol gemeinte vn̄ nuͤtzliche
vbung in waffē nach jetziger zeit gelegenheit vn̄ brauch zuver=
F236-005,15 ſetzen/ vn̄ etwa auff zutragende faͤlle zu nohtwendiger defenſion vnd beſchuͤtzung vnſers lieben
Vatterlands auß vnſer jungen manſchafft einen Ausſchuß zuer=
F236-005,16 wehlen/ jadie alte Teutſche manheit hierdurch wider=
F236-005,17 umb zuerwecken vnd reſtituiren geuhrſachet/ wie dan bey Land: Moritzē regiments beſchreibung
hiervon weitleufftiger bericht zu finden. Von der Krigsthugent vnd erfah=
F236-005,18 renheit der Heſſen. WAn nuhn diß Volck/ als gleichſamb zum krieg erboren/ von jugent auff ſich des
krigs angewehnet/ vnd darauff ſich hin vnd wi=
F236-005,19 der in ſeinē manbaren jaren bey vilen Na=
F236-005,20 tionen vnd außlaͤndiſchen Voͤlckern in zuͤgen tapffer gebrauchen laſſen/ iſt darauß leichlich
abzunehmen/ daß ſolche vbungē ihme groſſe erfarenheit vnd wiſſen=
F236-005,21 ſchafft bringe/ vnd als dan ſolches die verrichtung ge=
F236-005,22 waltiger thaten befo͗rdere. Von denen Catten findet man in dieſem ſtuͤck/ daß ſie geweſen ein
verſtendig/ lieſtig vnd wolgeuͤbtes volck/ welches ſeine befehlichshaber zum krieg mit vleiß ausgeleſen/ dieſelben reſpiciret
vnd ihnen gehor=
F236-005,23 ſamet/ gute ordenung gehalten/ die gelegenheit vleiſ=
F236-005,24 ſig in acht genommen/ vergebener außfaͤlle ſich nicht gebrauchet/ alles bey tage vleiſſig angeordenet/
ſich ge=
F236-005,25 gen die naͤchtliche infaͤlle verſchantzet/ nicht ſo hoch das zweifelhaffte gluͤck/ als die gewißheit der
thugent ge=
F236-005,26 achtet/ vnd mehr auff ſeine feltherrn/ als die macht ſei=
F236-006,01 nes krigesvolcks geſehen. Doch haben die Cattē nicht viel reuter gebraucht/ ſondern mehr auff das
fuß=
F236-006,02 volck gehalten: Angeſehen daß daſſelbe in der ſchlacht vnd treffen ſich der ſchnelligkeit der pferde
nicht zuge=
F236-006,03 troͤſten vnd derowegen/ wan ihm ſolches mittel zur flucht benommen/ deſto ſtandtfeſter vnd
beharlicher ſein leben zuerretten ſtreiten muͤſte. Beſondere feſte Staͤtte hat man bey den Cat=
F236-006,04 ten auch nicht funden. Jhre nachfaren aber die Heſſē haben nach ihnen angefangē zubawen/ die
ſtaͤdte nach gewonheit der zeit mit mauren/ graben/ hohen thur=
F236-006,05 men zu vmbgeben/ auff die hohen berge vnd felſen viel vnd ſtarcke feſtungen zu ſetzen/ Wie dan
nuh=

F236-006,06 mehr auch etliche gelegene ſtaͤdte mit hohen wallē/ bol=
F236-006,07 wercken/ guten vnd bequemen ſtreichwehren vnd tieffē graben auffs ſterckeſt vnd zierlichſt von jnen
befeſti=
F236-006,08 get/ vnd das Landt mit aller noturfft vnd profiant/ geſchuͤtz/ ruͤſtungen/ kraut vnd loht/ vnd was
ſonſten zum krieg erfordert wirdt/ vberfluͤſſig verſehen. Vnd letzlich von der Dapfferkeit/ ſtrengikeit vnd vleiß frembde
Nationen zubekriegen vnd Newe Colonos vnd Voͤlcker anzurichten. JNwelchem punctē auch die Catti vnd Heſ=
F236-006,09 ſen nicht geringes lob erlanget. Dan erſt=
F236-006,10 lich kommen von ihnen her die Battavi vn̄ Mattici/ das iſt Hol: vnd Seelaͤnder/ wie auch ein antheil
der Gelderer. Darnach habē iren vhrſprung von jhnen vnd denen Alanis/ die Cattalani/ welche nachmahl Hiſpaniam
beweldigen helffen/ vnd dar=
F236-006,11 innen ein zeitlang gewonet/ vnd von welchen die ſtadt Cabulinum am fluß Arar oder Sona in Franck=
F236-006,12 reich/ Cattalaunum/ nuhn mehr aber Chalon/ oder nach vnſer außrede Schalaun/ genen̄et worden.
Eben maͤſſig haben auch die Heſſen beneben an=
F236-006,13 dern die inwohner der Margk Brandenburg fundi=
F236-006,14 ren/ Gallien/ Jtalien vnd andere mehr Voͤlcker be=
F236-006,15 kriegen helffen vnd alſo groſſe thatē begangen/ in maſ=
F236-006,16 ſen hiernegſt der augen ſchein vnd erzehlung des drit=
F236-006,17 ten vn̄ letzten theils leren wirdt. Ja es bezeuget ſolchs auch die taͤgliche erfarung/ es bezeugen es alle
nechſt=
F236-006,18 gelegene Voͤlcker/ es zeugets Weſtphalen/ welches ſo offt von Heſſen geſteupert wordē/ es zeugets
Neuß/ welches ſie aus der handt vnd zorn des blutdurſtigen Burgunders geriſſen: Es zeugets Wuͤrtenberg/ wel=
F236-006,19 ches ſie von vielen gefahren/ ſo wol mit den grimmi=
F236-006,20 gen waffen/ als gutem raht errettet/ Ja es zeugens Franckreich/ Beyern/ Braunſchweig vnd andere/ ſo
dieſes Volckes kreffte betroffen. Vn̄ dieß ſey alſo auch von der tapfferkeit der Heſſen. Von der geſchicklichkeit vnd ſtu=
F236-006,21 dien deroſelben vnd Zum ingang von ihrer vnd dero Catten Religion. ES ſagt zwar Ca eſar/ daß ſie
von denē Hey=
F236-006,22 deniſchen go͗ttern Sole/ Vulcano/ Luna vnd andern nichts gewuſt: Wan wir aber den Hiſtorienſchreibe
Tacitum beſehen woͤllen/ ſo finden wir dieſen bericht/ daß nemblich ſie Tuiſconem Mannum vnd ihre alte Ko͗nige vor
go͗tter geprieſen/ Mercurio menſchenfleiſch/ Herculi vnd Martj aber beſondere thiere geopffert. So haben ſie auch
anfaͤng=
F236-006,23 lich keine Tempel gehabt/ vnd ihre goͤtter nicht in ir=
F236-006,24 gent einer creaturen geſtalt anbilden laſſen/ ſondern ihnen die vngeheurſte oͤrter in denē waͤlden
geheiliget. Nachmals aber iſt auch auß der Roͤmer gewonheit/ das goͤtzenwerck auffkommen/ vnd haben die Heſſen in
einem geringen Tempel bey dem Franckenberge dē Hammon einen gehornten groſſen abgott vnd bildt/ durch welches der
Teuffel zu reden pflegte/ angebetet/ vnd ihn mit menſchenfleiſch geſuͤhnet. Auch worden bey ihnen die Todtenhoͤfe vnd
begrebnuͤſſe/ welche ſie an einſamen wuͤſten oͤrtern hatten/ vnd bey welche ſie einige wohnung oder gebew anzurichten
nicht zugaben/ vor heylig gehalten. Vnd weil bei denſelben mehrmals geſpenſte zuerſcheinen pflegten/ wardt auch
daſelbſten angebetet: Jn maſſen dan beim Franckenberge ein ſolches Spectrum vnd Cacodaͤmon/ ſo ſich in geſtalt eines
Mohrē ſehen ließ/ Dietwert koͤnig dero Francken/ Thuͤrin=
F236-007,01 ger vnd Heſſen. ES verlies aber koͤnig Dietrich hinder ihm zwen ſohne/ deren der eine/ Dietwert/ in
der theilung bekam inſonders Francken/ Thuͤringen/ Heſſen vn̄ den gantzen Rhein=
F236-007,02 ſtrom/ wie auch nachmalen Schwaben/ Beyern vnd Metz/ vnd alſo letzlich den namen eines Teutſen
koͤ=
F236-007,03 nigß. Er hat zu einer gemahlin eines Longobardi=
F236-007,04 ſchen koͤnigs tochter/ vōwelcher er den dolkuͤnen Di=
F236-007,05 etwalden erzeuget. Dazumal nemlich im 537 jahr Chriſti drucket vnd engſtiget die gantze welt eine
ſchwere zeit vnd groſ=
F236-007,06 ſer erbaͤrmlicher hunger/ alſo daß die leute in die wilt=
F236-007,07 nuͤſſen gelauffen ein offenthalt von wurtzeln vnd kreu=
F236-007,08 tern/ ſo daſelbß vnerbawet wuchſen/ zufinden/ vnnd mocht ſie dennoch nicht vom todt erretten:
dannenhe=
F236-007,09 ro auch nicht allein die heuſer vnd ſtaͤtte/ ſondern viel mehr daß feldt vnd ſtraſſen allenthalben
voller toder koͤrper gelegen. Dennoch wolte koͤnig Dietwerdt ſeinen vaͤttern Lotharium bekriegen/ aber Gott ſtraffet ihn
dermaſ=
F236-007,10 ſen mit hagel vnd vngewitter/ daß er entlich einen fridē ingehen muͤſſen. Darauff fuͤhret er kriege in
Jta=
F236-007,11 lien vnd beſchloß keyſer Juſtinianum in Thra=
F236-007,12 ciam zu bekriegen. Aber Gott brach ihm im ſelben jahr durch den todt ſein furnehmen. Dietwalt

oder Theodobaldus koͤnig der Francken/ Thuͤringer vnnd Heſſen. OB auch gleich ſein nachfolgender ſohn koͤ=
F236-007,13 nig Dietwaldt die angefangene ſachen außzufuͤhrē gaͤntzlich entſchloſſen/ muͤſte er doch wie auch ſein
vatter daran vmb=
F236-007,14 kommen vn̄ erſticken: vnd dieweil er ohne leibßerben/ fiel ſein gantz koͤnigreich an Luthern ſeinen
vettern/ wel=
F236-007,15 cher daruͤber ein mechtiger koͤnig in Franckreich vnd Teutſchlandt worden iſt. Luther oder Lotharius
koͤnig in Franck=
F236-007,16 reich/ Francken/ Thuͤringen vnd Heſſen. ABer dieſes alles vnangeſehen fielen die Thuͤringer vnd
Heſſen von ihm ab/ der vrſach halber er ſie vberzogen/ gedemuͤti=
F236-007,17 get vnd wider zu gehorſam bracht. Als er nuhn entlich in hohem alter geſtorben/ iſt vnder ſei=
F236-007,18 nen ſohnē der vierte/ koͤnig Sigwert/ dieſer landte ein herr worden: welcher zu einer gemahlin
erkoren ein boͤſe zatz vn̄ ſchantbalck Bruͤnhilden auß Weſtgoten. Sigwert koͤnig in Metz/ Oſtfran=
F236-007,19 cken/ Thuͤringen vnnd Heſſen. ES fielen auch gleich im anfang ſeiner regi=
F236-007,20 rung die wutende Hun̄en vnder ihrem ko=
F236-007,21 nig Cachanno in Thuͤringen/ denen wi=
F236-007,22 derſetzet ſich gewaltig der koͤnig/ bieß daß er ſie verdribē vnd vberwunden: were ihnen auch noch ein
ergerß widerfahrē/ wan er nicht vber ſeinen bruder Hulffreich/ welcher ihm āderſeitz ohne vrſach ins lādt gefallen/ ziehen
muͤſſen. Dieſer aber war kaum gede=
F236-007,23 muͤtiget/ daß nicht zugleich die Hun̄en vns auch vber den halß kom̄en/ ſo damals durch verhengnus
Got=
F236-007,24 tes vnd Cachanni zauberer beſchwerungen/ den koͤnig vnd gantz Teutſchlandt in groſſe noht bracht
vnd mit reicher beute vnangefochten widrumb anheim gezo=
F236-007,25 gen. Aber dieß wolte darumb nicht vergeſſen ſein vnd bleiben. Derowegen koͤnig Sigwerdt dieß
teuffels geſchoß vber ſechs jahr dermaſſē angegriffē/ daß auch ſie vmb den friden bitten muͤſſen. Darnach als die=
F236-007,26 ſer frommer koͤnig abermals ſeinen vngetrewen bru=
F236-008,01 der vberzogen/ iſt er in einer belagerung verraͤhterlich erſtochen worden durch anſtifftung ſeines
bruderß gemahlin. Huldewert oder Childebertus koͤnig der Oſtfrancken/ Thuͤringer vnd Heſſen. JHme folgete gleich zu
anfang deß 580 jahres im regimendt ſein ſohn Huldwert ein mechtiger herr in Teutſchlandt vnnd Franckreich ſintemal
ihm viel von ſeinen vettern auffgeerbet/ daß er alſo in ſeiner regirung hatte gantz Burgundt ſampt der ſtadt Leon vnd den
beſten theil der provintz/ darzu bey nahe den gantzen Rhein=
F236-008,02 ſtrom/ Heſſen/ Pfaltz/ Margraffthumb Baden/ item dē Schwartzwaldt/ Algaw/ Etſchlandt/ Beyern/
Thuͤringen vnd Meiſſen: Dannenhero er bey men=
F236-008,03 niglich in groſſem anſehen. Jhm iſt im 18 jahr ſeiner regirung im baade ſampt ſeiner gemahlin
vergeben worden. Er verlies zwen ſoͤhne Dietwerten vnd Diet=
F236-008,04 richen junge herlein. Darumb als ſich ihre groß=
F236-008,05 mutter die argliſtige Brunhildt der vormundſchafft angenommen/ ſindt zugleich die Hunnen
abermahlß in Thuͤringen ankommen/ haben grewlich ruhmoret/ bieß ſie durch die koͤnigin mit gelde widerumb geſoͤh=
F236-008,06 net/ ſelbſten den abzug auß dem lande genommen. Dietwert oder Theodebertus koͤnig der Oſt-
francken/ Thuͤringer vnd Heſſen. ALs nuhn auch dieſe herren zur regirung ge=
F236-008,07 ſchritten vnd Dietwert koͤnig in Teutſch=
F236-008,08 landt gemacht/ wart die Brunhilt von we=
F236-008,09 gen ihrer vntugent von Teutſchen außge=
F236-008,10 driben vnd verſtoſſen. Dieß bewegt den alten balck/ daß ſie Dietwertē vor einen baſtardt vn̄
huhrenkindt/ darzu einen rauber der vaͤtterlichen ſchetze/ ſo doch das ſchandtweib ſelbſt geſtolen vn̄ beibracht/
außgeſchri=
F236-008,11 en darmit ſie alſo die beyde bruͤder aneinander hetzen moͤchte. Dieweil auch Dietrich der alten
glauben geben/ iſt darauß ein ſchwerer krieg erfolget/ bieß ent=
F236-008,12 lich koͤnig Dietwert vmbkommen vnd ſeine drey ſoh=
F236-008,13 ne von der alten kindermoͤrderin ſelbſten erwuͤrget worden. Dietrich koͤnig zu Metz/ Burgundt/
Oſtfrancken/ Thuͤringē vnd Heſſen. ALs nuhn zuletz koͤnig Dietrich das falſche angeben der Brunhilden vermercket/ hat
er ſich wider ſie gelegt/ dem ſie auch mit gifft baldt zum tode geholffen/ der meinung bei=
F236-008,14 der bruͤder lande/ nicht ſo ſehr deß letzten kindern zu nutz/ ſondern viel mehr ihr ſelbſten zum
wolleben inzu=
F236-008,15 nehmen. Aber koͤnig Luther in Franckreich/ Hulff=
F236-008,16 richen ſohn/ wolte der tyran̄ey ein ende machen. Fing derhalbē die jungen fuͤrſten ſampt der alten
moͤrderin/ ließ dieſelbe/ da ſie zuvor den todt der jungen herren mit erbaͤrmlichem anblick anſchawen muͤſſen/ endlich
ſchleiffen vnd darauff verbrennen. O du billicher todt vnd gebuͤhrende begrebnuß einer ſo ehrlichen fra=
F236-008,17 wen/ welche ohn das gemeine blut der vnderthanen/ auch an 10 koͤnigen vnd koͤniglichen perſohnen/

zum theil ſelbſt ein moͤrderin oder je vrſacherin ihres vnder=
F236-008,18 gangß geweſen. Luther der II koͤnig in Franckreich/ Thuͤ=
F236-008,19 ringen vnd Heſſen. ALſo machte ihm auch koͤnig Luther Teut=
F236-008,20 ſchlandt vnderthan/ ſtellete alßbaldt gute ordnungen an/ vnd verſahe Thuͤringen/ Heſſen vnd
Francken mit einem verſten=
F236-008,21 digē ſtathalter/ Graff Raht genant. Setzet darnach ſeinen Sohn Dagobert zu einem koͤnig in Thuͤringen
vnd Heſſen. Dagobert der Thuͤringer vnd Heſſen koͤnig. ES war aber Dagobert ein frechter junger herr vnd fuhrete in
Thuͤringen ein groſſen pracht ſeines gefallens. Welches als die Sachſen nicht erleiden muͤgen/ fingen ſie an wider ihn zu
kriegen/ in welchē ſie doch durch huͤlff des altē vberwūdē vn̄ zu einem tribut genoͤhtiget wor=
F236-008,22 den. Demnach auch Dagobert zu volligem regi=
F236-008,23 ment getretten/ haben ihm die Sachſen forters viel zuſchaffen geben/ welchen er doch jederzeit mit
denen Francken/ Heſſen vnd Thuͤringern widerſtanden. Sigwert II koͤnig zu Metz/ Oſtfrancken/ Thuͤringen vnd Heſſen.
ES hatte aber Dagobert ſeinen beiden ſoͤh=
F236-008,24 nen Sigwarten vn̄ Ludwigen/ ſo die Frant=
F236-008,25 zoſen Clodova eum nennen/ das landt ge=
F236-008,26 theilet/ vnd Sigwarten Auſtraſiam ſampt dieſen vnſeren landen vermachet. Derſelbig war ein
ruͤhiger menſch/ alſo daß ſeine groſſeſt freude ſchulē anrichten vnd Kloͤſter vnd Kirchen erbawen. Huldtrich koͤnig der
Oſtfrancken/ Thüringer vnd Heſſen. ANno 656 ſtarb koͤnig Sigwert/ darumb dan ſein bruder Ludwig zu einem koͤnig in
Oſtfrancken verordtnet ſeinen ſohn Huld=
F236-008,27 reich einen leichtſinnigē vnd in ſachen nach=
F236-009,01 leſſigen fuͤrſten/ alſo daß auch ſeine vnterthane hie=
F236-009,02 rumb ihm nicht viel gutes gewollet. Alſo iſt er auch entlich vmb ſeiner leichtfertigkeit vnd tyranney
willen/ ſampt ſeinem hochſchwangerem weibe auff der jagt von Lodilone einem edelman/ ſo er hiebevor an einem pfall
grewlich mit ruhten ſtreichen laſſen/ erſtochen worden. Dietrich koͤnig der Oſtfrancken Thuͤ=
F236-009,03 ringer vnd Heſſen. ES iſt auch hiebevor Dietrich Ludwigen ſohn Hultreichen bruder zum regimendt
erkoren/ aber ſeiner tyranney wegen baldt wider entſetzet vn̄ in ein kloſter verſtoſſen. Als nuhn koͤnig Ludwig auch mit
tode abgangen hat man ihn widerumb in koͤnigliche wuͤrde ingeſetzet. Sintemal aber dieſe caſtigation ihm keine warnung
geben/ vnd durch ſein nachleſſigkeit ein boͤſes regiment erfolget/ iſt dadurch die landtſchafft bewogen dem koͤ=
F236-009,04 nig hinfuro den marſchal oder pfaltzvogt welchen man Majorem domus genennet zu einem mit
regenten zu zugeben/ darmit die arme vnderthanen nicht alſo gentzlich in ihrer rechtfertigung von denen gewaltigē
verſtoſſen wuͤrden. Dieweil man aber hinfuͤro allermeiſt auff die Pfaltzvoͤgte/ vnd diß ampt/ ſo Major Domus, ge=
F236-009,05 ſehen worden vnd dieſelbe deß Koͤniglichen geſchlech=
F236-009,06 tes angewante/ ſo wil ich/ ehe ich zu der Pfaltzvoͤgte re=
F236-009,07 gierung ſchreite/ zuvor die Genealogiam vnd Stam=
F236-009,08 regiſter/ ſo wol deroſelben Pfaltzvoͤgte/ als derer Koͤ=
F236-009,09 nige biß auff Carolum Magnum hierbey fuͤgen vnd alſo dem guͤnſtigen leſer hierdurch auch zur
erlernung des urſprungs dero itzigen Landtgrafen zu Heſſen/ ſo viel muͤglich/ eine anleitung geben. Antenor I. iſt
vmbkommen 441 Jahr vor Chriſti geburt/ nemblich im jahr nach erſchaffung der Welt 3523 Marcomyrus hat darnach
die Cimbern/ welche nachmaln Sicambri vnd letzlich Francken genennet worden/ erſtlich zwiſchē den Rhein vnd Weſer
gebracht. Jſt geſtorben vmbs jahr der Welt 3551 vor Chriſti geburt aber 413. Antenor II. iſt geſtorben Anno M. 3581,
v. C. 383, Priamus aber Antenoris ſohn Anno M. 3608 v. C. 356. Helenus I. Anno M. 3627. vor Chriſti geburt 337.
Diocles hat gelebet zun zeiten des Alexandri Magni/ iſt ge=
F236-009,10 ſtorben Anno Mundi 3666. vor Chriſti vnſers HErren geburt 298 jahr. Helenus II. Dio=
F236-009,11 clis ſohn iſt des re=
F236-009,12 giments entſetzet 3680. Baſanus hat regieret nach ſeinem bruder biß ans 3716 jahr. vor Chriſti geburt
248. Clodomirus I. Anno M. 3734. v. C. 230 Nicanor Anno M. 3767. v. C. 197. Marcomirus II. 3795. v. C. 169.
Clodius I. 3806. vor Chriſti geburt 158. Antenor III. 3822. vor Chriſti geburt 142. Clodomirus II. 3842. vor Chriſti geb.
122. Merodacus I. 3870. vor Chriſti geburt 94. Caſſander 3891. vor Chriſti geburt 73 Antharius 3926. vor Chriſti geburt
38. Francus Anno M. 3954 vor Chriſti geb. 10 vnder welchē die Sicambern erſtlich Fran=
F236-009,13 cken genennet worden. Clogio oder Clugo zu welches zeiten bey denen Catten Freymeier oder
Veromarus iſt ge=
F236-009,14 ſtorben/ im jahr Chriſti vnſers HErren vnd erloͤſers 21. Von der regierung der Franckrei=
F236-009,15 chiſchen Pfaltzvoͤgte in Thuͤ=
F236-009,16 ringen vnd Heſſen/ vnd erſtlich von Pipino dem Kleinen. DJe unartigkeit der koͤnige hat in
Franckreich den groſſen gewalt der pfaltzvoͤgte veruhrſacht. Dan als durch koͤnig Dietrichß des letztē auß der Merwiger
geſchlechte/ nachlaͤſ=
F236-009,17 ſigkeit/ ſo ihm von ſeinen vorfahren angeerbet/ ein boͤſe regiment erfolget/ alſo/ daß alle gu=
F236-009,18 te ordnung zu boden gehen muͤſſen/ alle laſter vnge=

F236-009,19 ſtraffet im ſchwang gingen/ die gerechtigkeit ſampt der armut gentzlich vnderdruͤckt warden/ vnd der
adell ſeinen freyen willen hette: daruͤber dan viel innerliche auffruhren/ inſonderß durch pfaltzvogt Ebronium/ in welchen
auch Martinus ein bruder Pipini durch an=
F236-009,20 ſtifften ernentes Ebronij vmbs leben kom̄en/ entſtan=
F236-009,21 den: iſt entlich Pipinus beweget worden den Ebro=
F236-009,22 nium durch einen ſtreitbaren helt genandt Hermā=
F236-009,23 fridt auß dem wege zu raumen/ auch denſelben Her=
F236-009,24 manfridt zu einem pfaltzvogt zumachen. Nach dem aber hiernechſt Warratho vnd ſein eidam
Werthari=
F236-009,25 us nicht allein ein boͤſe regiment gefuͤhret/ ſōdern auch als vndanckbare geſellen dem Pipino nach
dem leben ſtunden vnd entlich beneben dem koͤnig ein offenen krieg erreget/ vberwandt vnd fieng ſie Pipinus beide/
ertoͤdet den pfaltzvogt/ den koͤnig aber ließ er vnentgul=
F236-009,26 ten widrumb zu ſeinem koͤnigrich/ vnd vndernam er ſich der pfaltzvogtey. Es war aber vielbeſagter
Pipinus der II auß dem koͤniglichē geſchlecht von Angiſo dem II/ hertzogē in Brabant/ vnd Bega Pipini des erſten tochter
er=
F236-009,27 boren/ zwar klein von ſtatur vn̄ perſohn/ doch eines ſo groſſen vnd ehrbaren gemuͤts/ daß er durch
ſeinen tre=
F236-010,01 wen fleis vnd inſehen ihm auch das gantze koͤnigreich anhengig vnd gunſtig gemacht/ alſo daß man
hinfuh=
F236-010,02 ro mehr auff dieß ampt/ von welchem auch nahmaln die Conneſtabel erwachſen/ als den koͤnig
ſelbſten ein auffſehen gehabt. Derowegen wir auch der koͤnige bieß auff den andern Pipinum wenig gedencken werden.
Bey ſeiner regirung iſt anno 708 eine ge=
F236-010,03 ſchwinde vn̄ hungerige zeit entſtanden/ durch welche auch vnſere Lande nicht wenig gedruckt worden.
Von Carolo Martello Pfaltzvogt in Franckrich vnnd Teutſch=
F236-010,04 landt. ES hat aber dieſer Pipinus in ſeinem regi=
F236-010,05 ment vnd ampt ſubſtituiret vnd allen ſei=
F236-010,06 nen kindern vorgezogen ſeinen vnaͤchten vnd von Adelheid/ Dodonis des printzen von Vranien
ſchweſter/ erzeuget/ Carolum/ welchē man wegē ſeiner herrlichen thaten Martellum nennet. Der ſelbig/ als er nicht ohne
groſſe muͤhe vnnd krieg vermachtes ampt erhalten/ brachte mit ſchwe=
F236-010,07 rer arbeit vnd gefahr die Sachſen/ darumb daß ſie je=
F236-010,08 derzeit denen Thuͤringern vnd Heſſen der grentze we=
F236-010,09 gen in hahren lagen/ zum gehorſam vnd friden/ vber=
F236-010,10 wandt auch die Saracenē/ wie in gleichem die Frieſen/ Baͤyern vnd Schwaben durch die Thuͤringer/
Fran=
F236-010,11 cken/ vnd Heſſen. Vmb dieſe zeit iſt der muͤnch Bonifacius/ ſo auch Wunifridus geheiſſen in vnſerm
lande bekandt worden/ vnd das Evangelium zu predigen angefan=
F236-010,12 gen. Es war aber dieſer Wunifridus in Engelandt von Beda einem vornemen gelerten man erzogen
vn̄ fleiſſig in freien kuͤnſten vnderwieſen. Darumb nachdem er manliches alter erreicht/ hat er erſtlich in Franckreich zu
predigen angefangen/ vnd ſich dar=
F236-010,13 nach gen Rom begeben. Als aber Babſt Gre=
F236-010,14 gorius der ander ſeine geſchicklichkeit gemercket vnd darumb ihn mit dem nahmen Bonifacij nennen
laſſen/ fertiget er ihn in das vnder oder nider Teut=
F236-010,15 ſchlandt ab/ auff daß er auch dieſelbe heidniſche voͤl=
F236-010,16 cker reformiret vnd zum glauben brechte. Alſo hat er erſtlich auß geheiß der pfaltzvoͤgte in Thuͤringen
zu leren vnd tauffen angefangen/ vnd ſich darnach auch in Heſſen gewendet/ ein kirche da ietzo Amelburgk ligt/ erbawet/
darnach vber zwey jahr den groſſen gehuͤrntē abgott Ham̄on zerbrochen vn̄ an deſſen ſtat ein kirch in S. Petri vnd Pauli
ehre fundiret/ das Muͤnſter vnd Cloſter zu Fridßlar auffgerichtet vnnd mehrer=
F236-010,17 theils/ ehe den er Biſchoff zu Mentz worden/ auff den Thuͤringiſchen grentzen zu Wanfridt hauß
gehalten vn̄ dem ort nach ſeinem vorigen nahmen Wunifrid den nahmen veruhrſachet. Daß aber dieſe voͤlcker den
glauben ſo langſam vnder ſo vielen Chriſtlichen koͤni=
F236-010,18 gē angenom̄en/ iſt vhrſach/ daß ſie von natur zum aberglauben geneigt: darzu konten der ſtetßweren-
den hefftigen kriege halber/ die lehrer des Evangelij in die=
F236-010,19 ſe laͤnder nicht kommen. Weiln auch entzwiſchen Carolus mit denen Seracenen kriegen muſte/ ließ
er in verwaltung dieſer laͤnder/ Thuͤringen nemlich vnd Heſſen/ ſeine beide ſoͤhne Carlman vnd Pipinum. Dieſe/ demnach
ſie etwa fride vor denen Sachſen/ fingen widerumb an im lande zu bawen/ vnd hat vor=
F236-010,20 nembich Pipinus den Herßfeldiſchen ſtifft mit zu thun vieler guͤter aus beiden landen angefangen
Carllman Pfaltzvogt in Thuͤrin=
F236-010,21 gen vnnd Heſſen. NAch toͤdtlichem abgang Caroli Martelli theileten beide ſeine ſoͤhne die pfaltzvogtey

alſo/ daß Pipino Franckreich bliebe/ vnnd Carlman Teutſchlandt/ welcher wie auch ſeine vorfahren ſtetig mit denen
Sachſen im ſtreuß geſtanden/ vnd ob er ſie wol hefftig bekrieget vnd zum theil bezwungen/ ſo hat er doch/ wie auch ſeine
nach=
F236-010,22 folger je korn vmb ſaltz funden vn̄ mehrmals mit blu=
F236-010,23 tigen kopff abziehen muͤſſen. Welches dan ſo lan=
F236-010,24 ge geweret/ bieß er entlich in ein muͤnchßkapfe gekro=
F236-010,25 chen/ vnd die gantze verwaltung auff Pipinum/ ſeinen bruder/ gefallen. Pipinus II in der Pfaltzvogtey/
ſonſt aber der III dieſes namens/ nach=
F236-010,26 mals Koͤnig in Franck=
F236-010,27 reich. DJeſer hat entlich/ nachdem die Sachſen vn̄ Beyern ſampt ſeinem bruder Greiffen gedemuͤtiget/
den koͤniglichen ſtam der Merwiger vnderdruckt/ koͤnig Hultrei=
F236-010,28 chen den III vnd letzten in ein kloſter verſtoſſen vnnd nicht ohne pratiken vnd zulegung des Papſts
ſich zu der Krone Franckreich ingedrungen. Deßmaln krigten die Heſſen viel zuſchaffen mit den Weſtphaͤliſchen Sachſen.
Darumb muͤſte ihn Pipinus zu huͤlff kommen vnd wart hierob auch der Sachſen koͤnig Edelhardt erſchlagen. Jn Fran=
F236-011,01 kenberg lag damals die Reuterey/ welche dan die Weſtphaͤlinge zum hefftigeſten beſchaͤdiget/ alſo daß
ſie entlich zum kreutz kriechen/ vn̄ ſich zum gehor=
F236-011,02 ſam vnnd tribut ergeben muͤſſen. Weiln auch der koͤnig nicht ferne von ermelter ſtadt ſein lager zu
haben pflegte/ bawet er daſelbſt hin zum gedechtnuß ein kemnada oder thurmlein/ ſo man Franckenaw ge=
F236-011,03 nennet vnd etwa ein meil von Franckenberg abgele=
F236-011,04 gen/ auch nachmaln zu einem ſtaͤtlein erwachſen iſt. Darauff dan ein zeitlang guter frid entſtanden/
in maſſen vor langer zeit nicht geweſen. Dan es waren die Sachſen dermaleins ſtille gemacht vnd außge=
F236-011,05 mattet. Corolus Magnus K. in Franck=
F236-011,06 reich/ nachmals Roͤmi=
F236-011,07 ſcher Keiſer. ALß aber Carll der groſſe ſeinem vater Pi=
F236-011,08 pino ſuccediret/ erregten mehrgedachte Sachſen ein grauſamen lermen vnd krieg wider Heſſen vnd
Thuͤringen/ derowegen dan Carolus einen endtlichen außfuͤhrlichen krieg zu Wormß auf der verſamlung wider ſie
beſchloſſen/ darauff in Heſſen nacher Franckenberg/ vnnd von dannen auff Thuͤrnigen verruckt/ darnach uͤber die Sachſen
gefallen/ ſie geſchlagen vnd gehorſam anzu=
F236-011,09 loben gezwungen. Furwar ein handel/ welcher alß ſchwer er ſich anfangen laſſen/ ſo grewlich vnd
blutig war auch ſein ende: dan er ſich ins 33 jahr mit eim ſo erſchroͤcklichen wuͤhten continuiret vnd erſtercket/ daß zu
verwundern/ wannen die menge der erſchlagenen doch herruͤhren vnd kommen moͤgen. Aber ſo balt konte Carolus nicht
abziehen vnd in Franckreich anlenden/ oder wider andere ſeine fein=
F236-011,10 de außzihen/ daß nicht in Sachſen ein newer abſal vnd auffruhr ſich erhub. Dan ſich dieß ſtreitbar
volck jemals nach ſeiner von altem hergebrachter frei=
F236-011,11 heit ſehnete vnd mit nichten ein frembt joch/ viel we=
F236-011,12 niger aber einen vnbekanten glauben erdulden wollen/ vnd darob alle angelobete trew vnd glauben
hindan= ſetzte vnd in wind ſchlug. Zu welchem allem ihm ſein new erwehlter koͤnig Widekindt ein ſtreitbarer helt vn̄
verſchmitzter kriegßfuͤrſt uhrſach geben. Dan=
F236-011,13 nenhero uͤberzogen ſie mit groſſer macht die Heſſen/ branten vnd raubten alles/ was ſie antroffen/
doch war das morden nicht ſo groß/ dieweil der mehrer=
F236-011,14 theils des landvolcks in die waͤlde vn̄ die ſtadt Buri=
F236-011,15 burg/ ſo gegen Fridslar uͤber auff einem hohen berg gelegen/ zum theil auch gen Franckenberg
ſich begebē/ bieß ſie vom koͤnig huͤlff erlangen moͤchten. Allein haben die Sachſen das ſtaͤtlein Fridslar geſturmet vnd
außgebrandt. Alß ſie nuhn zugleich auch den ſtifft inzunehmen ſich vnderfangen/ ſindt ſie durch ein grewlich donner
wetter auch zum andernmal dar=
F236-011,16 von abgedriben worden. Ob nun wol Carolus ſol=
F236-011,17 ches zu rechten ankommen/ vnnd auch drey hauffen Sachſen vnd beſonders den einen zwiſchen
Niden=
F236-011,18 ſtein vnd Falckenſtein erlegt/ ſo haben ſie ihn doch ent=
F236-011,19 lich auß dem felde geſchlagen vnd biß an Mayn ver=
F236-011,20 folget. Doch iſt ihn ſolches alles zur bitter gall kom=
F236-011,21 men/ demnach ſich Carolus widerumb geſtercket/ alſo daß ſie auch an ihren krefften gaͤntzlich
verzweifelt vnd ſich derowegen abermals ergeben haben. Aber Wi=
F236-011,22 dekindus kont ihn den ſin balt widerumb endern/ vnd wahren ihm in allem ſo gehorſam/ alß ſie
immer dem weitbeſchreiten Arminio/ wan er het leben ſollen/ ge=
F236-011,23 weſen weren. Vnd iſt auch kein zweiffel/ daß er Car=
F236-011,24 len zu widerſtehen genugſam/ wan nicht Gott ſonder=
F236-011,25 lich wider ihn geſtritten/ vnnd dieſem volck zu ſeiner warheit die augen hierdurch eroffenen wollen:

alſo ein ſtrenger/ handtfeſter/ hochbemuͤhtigter fuͤrſt war die=
F236-011,26 ſer Widekindus/ daß auch alle ſeine nachbaurn ab ſei=
F236-011,27 nen groſſen thaten ſich entſetzen vnd fuͤrchten muſſen: Jn maſſen dan Carolus ſelbſten nicht alſo balt/
nach
F236-012,01 dem ehr widerumb auß Dennemarck kommen/ ſich an ihn wagen dorffen/ biß er alle ſeine groſſe
macht auß Francken/ Schwaben vnd andern orten hero zu=
F236-012,02 ſammen bracht. Vnder welcher zeit die Weſtphaͤ=
F236-012,03 linge vnd andere Sachſen in angrentzenden landen vnverweret geſtreiffet vnd Heſſen in groſſe noht
vnd gefahr bracht/ angeſehen die laſt beider heere/ ſo ihm auff dem halſe lagē. Nachdem ſie aber bey Gudēſperg zuſammen
troffen/ hat ſie Carolus daſelbſten hart geſchlagen/ vnd an den ort da die ſchlacht geſchehen/ zum ewigen gedechtnuß ein
kirch gebawet/ welche darnach von den inwohnern des landes Carlskirch genennet worden. Jſt auch der nahm noch auff
den heutigen tag vorhandē/ ob ſchon die kirch nuhmer zer=
F236-012,04 fallē. Kurtz vor dieſer zeit iſt Otto von Malßburg auß Franckreich oder Francken mit K. Carolo in
Heſſen noch zum ander mahl von dieſen Jungen Fuͤrſten bey Carlskirch wol abgeblawet/ vnd ihres fuͤrwitzes mit ſchlegen
vnnd wunden/ auch ihrem groſſen ſchaden recht uͤberwieſen/ vnd ſind damahln ihrer bey 400 er=
F236-012,05 ſchlagen vnnd ihn 132 vornemer man abgefangen/ ſo darnach ſich durch ranſion widrumb erledigē
muͤſſen. Jahrs 1272 bawete L. Henrich das cloſter zu zu Caſſel/ das man nennet zun bruͤdern. Vnd iſt auch deß jahrs
Wolfershauſen ein ſchloß an der Eder zer=
F236-012,06 ſtoͤret worden. Darauff wendet er ſich wider die von Guͤden=
F236-012,07 ſpergk/ ſo damahls beides das ober vnd vnter ſchloß bewohneten/ vnd ſich hefftig wider ihn ein
zeitlang ge=
F236-012,08 ſperret/ vnnd dem lande nicht geringen ſchaden zuge=
F236-012,09 fuͤgt hetten/ aber doch numehr uͤber dem/ daß einer dem andern zum weib zugehen pflegte/ der
ſachen vn=
F236-012,10 tereinander uneins worden/ vnd derowegē das ſchwe=
F236-012,11 chere theil den Fuͤrſten zu huͤlff gezogen/ vnd ihm bei=
F236-012,12 de ſchloͤſſer zu erobern anleitung vnnd vorſchub ge=
F236-012,13 than. Jahrs 1274 belagert der apt zu Fulda Alden=
F236-012,14 burg bey Alßfeldt/ vnd Menckenzell. Baldt hiernacher halff der Landtgraff Keyſer Rudolpho dem
erſten ſeine feinde bekriegen vnnd de=
F236-012,15 muͤtigen/ vnnd bawete damahls das ſchloß Caſ=
F236-012,16 ſel. Aber die Biſchoffe zu Mentz waren denen Landtgrafen von anfang mißguͤnſtig vnnd zuwider/
welches dann biß auff dieſe gegenwertige zeit geweh=
F236-012,17 ret/ vnd noch in viel lengere weile nicht zum ende kom=
F236-012,18 men. So beſchweret auch deßmahls der Biſchoff die Heſsiſche underthanen nicht wenig/ alſo/ daß
wo etwan ein reicher man vorhanden/ ſo muſte er in geiſt=
F236-012,19 lichen vnnd weltlichen ſachen geſuͤndiget haben/ vnnd darauff vmb die erledigungs briefe ein
merckliche ſum=
F236-012,20 ma geldt/ ob er ſchon vnſchuldig/ erlegen. Solchen muhtwillen wolte der Langtgraff nicht geſtatten.
Darumb that ihn Biſchoff Werner in Bann/ wel=
F236-012,21 ches dann innerhalb 7 jahren nicht eine geringe vn=
F236-012,22 ruhe im lande verurſachet/ ſintemahl zugleich Graff Gotfridt von Ziegenhain vnnd Graff Widekind
von Battenberg wider den Fuͤrſten außgezogen/ ſich in Buchſeckerthal gelagert/ vnd dem Fuͤrſten nicht al=
F236-012,23 lein wegen deß kriegskoſten ein groſſe ſum geldes an=
F236-012,24 gefordert/ ſondern woltē auch noch darzu etliche ſtaͤtte von ihm haben. Letzlich verſahe es der
Biſchoff vnd begab ſich in Fritzlahr/ darumb der Landtgraf ihme baldt auff dem halſe geweſen/ eine ſchlacht mit
ihme gethan/ ihn biß in die ſtat getrieben/ vnd daſelbſten zur abſolution vnnd eim vertrage beneben erlegung der
kriegsunkoſten gezwungen. Auch hat zugleich der Biſchoff damahln angeloben vnnd verſprechen muͤſ=
F236-012,25 ſen/ keinen Synodum mehr in ſeinen/ deß Landtgra=
F236-012,26 fen/ landen zuhalten/ noch einigen Heſsiſchen vn=
F236-013,01 derthanen vmb weltlicher urſach willen mehr vor das geiſtliche recht zufordern/ wie dann bißdahero
beſche=
F236-013,02 en/ vnd die ſtaͤtte im lande mit ſolchen pfaffen hendeln uͤbel geplagt vnnd außgeſogen worden. Bekam
alſo der Landtgraff dasjenige vmb ſonſt/ welches er zuvor mit einer mercklichen angebottenen ſum geldes nicht erkauffen
noch erbitten koͤnnen. Den handel aber deß Grafen von Ziegenhain betreffende iſt derſelb eben=
F236-013,03 meſsig neben beſagtem vertrage auffgehaben vnnd caſsiret worden. Nachdem er nuhn allerſeits
frieden auffgerich=
F236-013,04 tet/ fieng er an zubawen das ſchloß Caſſel/ vnnd den den groſſen Saal auffm ſchloß Marpurg. Caſſel

aber war bißdahero noch ein geringer behelff geweſen/ vnd das vornembſte daran das cloſter zum Anne=
F236-013,05 berg/ welches doch auſſerhalb der ſtat gelegen. Jahrs 1280 ſtarb ihm ſeinegemahlin Adel=
F236-013,06 heit/ darumb er in folgendem jahr mit Mechtilde Graͤfin zu Cleve/ Theodorici IX tochter/ in die an=
F236-013,07 der ehe geſchritten. Vmb dieſelbe zeit erfolgt auff ein langwirige thewrung/ ein ſo wolfeiles jahr/ daß
man ein ſcheffel korn vmb 22 pfennige/ vnd ein huhn vmb 2/ zwantzig eyer/ wie in gleichem acht heringe vmb einen
pfennig hat kauffen koͤnnen. Darauff kam aber doch ein ſter=
F236-013,08 ben/ welches nicht wenig menſchen ab dem brodt ge=
F236-013,09 richtet. So waren auch damahls viel vom adel in Heſſen/ welche ſich alle freyher ren ſtams ruͤhmeten
vnd derowegen ihre lehen vom Landtgrafen nicht ent=
F236-013,10 pfahen wolten. Dieſelbe hatten auch/ in dem das landt ohne haupt geweſen/ uͤberauß viel orter an
ſich gezogen vnd ingenommen. Darumb uͤrberzog ſie der Landtgraff biß er ſie auß dem lande verdrieben. Vnd waren/
nach etlicher Chronic anzeige/ under denſel=
F236-013,11 ben die Woͤlffe von Gutenberg/ die Gieren von Gu=
F236-013,12 tenberg/ die Rieſen von Gutenberg/ die von Blan=
F236-013,13 ckenſtein/ Keyſerberg/ die Kuelkircher/ Helfenberger/ Vlrichſteiner vnd Eiſenbecher. Die Guden-
berger fuͤr ſich ſelbſten haben gethan/ was ſie ſchuldig waren vnnd ſind alſo im lande blieben: dergleichen auch die Woͤlfe.
Die ander Gudenberger ſind an Rhein=
F236-013,14 ſtrom kommen: die uͤbrige geſchlechter aber haben ſich in andre lande begeben muͤſſen. Es ſtarb auch
in dieſem 1283 jahr Fridrich von Boyneberg Biſchoff zu Wormbs/ vnd ſind von da an etliche Biſchoffe nacheinander auß
dem Boͤnebur=
F236-013,15 giſchen geſchlecht erwehlet. Jahrs 1284 war ein Thurnier zu Regenſpurg/ darauff ſich neben andern
auch L. Henrich vnnd mit ihm Cunradt Schenck zu Schweinsburg vnd Fri=
F236-013,16 drich von der Than/ finden laſſen. Vnter dieſem ſtundt auff ein falſcher Keyſer Fridrich vnnd beredet
nicht wenig fuͤrnehmer leut/ auch etliche Fuͤrſten ihm glauben zugeben/ vnd richtet alſo eine hoffhaltung zu Wetzlar an.
Keyſer Rudoplh wolte endlich dem han=
F236-013,17 del nicht trawen/ vnnd fieng derowegen erdichteten Fridrich/ daruͤber nam diß newe reich ſeine endt=
F236-013,18 ſchafft. Jn anno 1286 iſt Eilka/ welche etliche Eliſa=
F236-013,19 beth nennen/ Graͤfin zu Zigenhain vom blick erſchla=
F236-013,20 gen vnd vmbkommen. Jahrs 1289 war L. Henrich Keyſer Rudolpho wider Otackern auß Behmen/
der auch in der ſchlacht vmbkommen/ gedienet. Jm folgenden jahr fieng Graff Gerhart zu Ca=
F236-013,21 tzenelnbogē bey dem dorff Keſterbach Fridrichen Bi=
F236-013,22 ſchoffen zu Speier/ vnd muſte ihn der ſtifft mit groſ=
F236-013,23 ſem gelde wider ledig machen. Damahln aber war Keyſer/ Adolph Graff zu Naſſaw/ welcher auß
verhetzen deß unartigen Landt=
F236-013,24 graff Albrechten zu Thuͤringen zum theil ſelbſten/ zum theil durch ſeinen vettern Philipſen in Meiſſen
vnd Thuͤringen viel uͤbels geſtifftet. Er war aber durch beſondere griff ſeines vet=
F236-013,25 tern Gerharden von Epſtein Ertzbiſchoffs zu Meintz ans Keyſerthumb gelanget/ in welchem er doch
nur allein auff die Biſchoffe geſehen/ vnd denſelben zu wil=
F236-013,26 len ſein wollen. Neben dem ließ er ſich den geitz alzu=
F236-013,27 ſehr meiſtern/ alſo daß er fuͤr das geldt/ welches ihm der Koͤnig auß Engellandt etlich kriegsvolck
darfuͤr zu werbē/ geſchickt/ ihm das Thuͤringerlandt von dem vnartigen Landtgraff Albrechten gekauffet/ vnd for=
F236-014,01 ders die rechten erben darvon abzutreiben ſich vnter=
F236-014,02 ſtanden. Daruͤber kam es zu einem kriege/ in welchem Thuͤringen vnnd Meiſſen uͤbel zerzauſet/
Freyberg in Meiſſen durch anleitung eines verraͤhters von A=
F236-014,03 dolpho erobert. Wann er auch uͤber das in der ſtadt tyranniſiret/ vnd in dieſer ſeiner unrechtmeſsigkeit
40 vornehme von adel/ welche er auff dem ſchloß gefan=
F236-014,04 gen/ enthaupten ließ/ worden ihm entlich die Teutſche Fuͤrſten gantz zu wider/ vnnd entſatzten ihn
deß Key=
F236-014,05 ſerthumbs. Er hingegen wolte ſolches mit gewerter handt vertheidigen vnnd erhalten: wart aber
endlich daruͤber bey Speyer in einer ſchlacht von Albrechten Hertzog zu Oſterreich/ der ihm auch im Reich gefol=
F236-014,06 get/ im Julio an̄o 1298 erſchlagē. Sonſtet hat er an̄o 1292 allenthalben in Teutſchlandt die veſten
edelheu=
F236-014,07 ſer/ auß welchen ſchaden geſchehen/ ingenommen vnd zerbrochen/ vnd zu dem mahl fuͤr Rheinfels
ein gantz jahr vnd 2 monat gelegen/ aber doch vngeſchafft abzie=
F236-014,08 hen muͤſſen. Darauff er dann Aldenburg bey Alß=
F236-014,09 feldt belagert vnd zerſtoͤret. Mitlerzeit kauffte der Landtgraff vmd Graff Johan von Bilſtein das hauß
Bilſtein ſampt ſei=
F236-014,10 nem zugehoͤr/ vnd truge dem Reich darneben auff die ſtat Eſchwege/ vnd wart damit im jahr Chriſti

1290 belehnet. Darzu legte er alle plackereien vnnd ſtraſ=
F236-014,11 ſenrauberey nider/ zerbrach die raubſchloͤſſer/ vnnd hette ein beſonders inſehen auff ſolche geſellen
vnnd raumdaſchen. Nach dieſem fieng auch Graff Gotfridt von Zigenhain 200 Padeborniſcher reiſiger bey der ſtadt
Geißmar/ vnd fuͤhret ſie gen Zigenhain. Anno 1296 hat der L. dem Thurnier zu Schwein=
F236-014,12 furt beygewohnet/ vnd darnach uͤber zwey jahr einen newen lermen mit dem ſtoltzē Biſchoff
Gebharten zu Meintz haben muͤſſen/ ihn aber doch mit groſſer ge=
F236-014,13 walt uͤberfallen/ vnnd begangenen muhtwillens vnnd freffels halber gnugſam geſtraffet. Landtgraff
Henrich hatte auß zweyen ehen kin=
F236-014,14 der/ darumb underſtundt er ſich im jahr 1298 ein ver=
F236-014,15 gleichung vnder ihnen zu machen/ vnd hielt darob ſei=
F236-014,16 nem eltiſten ſohn Henrichen fuͤr/ daß zwo regirungen ſein moͤchten/ eine zu Caſſel/ die ander zu
Marpurg. Deſſen beſchwert ſich der ſohn/ ſagent/ wann ſich der fall zutruͤge/ wolten er vnd ſein bruder ſich wol ver=
F236-014,17 gleichen/ weiln er wuſte/ daß ihm das gantze Fuͤrſten=
F236-014,18 thumb gebuͤhret/ doch daß er ſeinen bruͤdern ein un=
F236-014,19 derhalt verſchaffete. Daruͤber gerhiet vatter vnd ſohn in ein groſſen vnwillen/ zu welchem dann
beſonders G. Gotfridt von Zigenhain/ deme weh that/ daß diß geſchlechte ihm/ als der von dem Landtgrafen zu Thuͤ=
F236-014,20 ringen vnd Heſſen ſeine ankunfft hette/ ſolte vorgezo=
F236-014,21 gen ſein. Zudem verheurahtet ſich Henrich wider ſeines vattern willen/ daruͤber er auch von ſeinem
vat=
F236-014,22 ter endtlich verdrieben worden. Jn dem aber der al=
F236-014,23 te mit einer hefftigen kranckheit angefochten/ war er baldt widrumb im lande/ uͤberredet etliche
ſtaͤtte im Niderfuͤrſtenthumb/ wie der vatter geſtorben/ vnnd ließ ihm auch hieruͤber das landt hulden/ alles auß anſchuͤren
ermeltes Grafen. Doch ſchlugen ihm Melſungen/ Rotenburg/ Schartenberg vnnd das gantze ampt Reichenbach die
huldung ab. Jm Ober=
F236-014,24 fuͤrſtenthumb aber ſchwuren ihm Bidencap vnnd Homberg an der Ohm. Weiln aber der vatter baldt
darnach widrumb geneſn/ vnnd die ſtaͤtte ſich auch ſperreten/ vnd uͤber das K. Adolph dem alten zu huͤlff kam/ auch
Stauffenberg/ welches damahls Zigen=
F236-014,25 hainiſch/ erobert/ vnd den Grafen bezwungen/ muſte er beim vatter ſich widrumb außſuͤhnen/ die
verglei=
F236-015,01 chung ingehen/ auch ſich biß auff den fall an Hom=
F236-015,02 burg an der Ohm vnd Bidencap begnuͤgen laſſen: da=
F236-015,03 ſelbſten hat er das ſchloß/ ſo zuvor hinden auffm berge geſtanden/ fornen auffgeſetzet. Er ſtarb aber
noch vor dem vatter. Jm 1297 jahr bawet die Landtgraͤfin den ſpit=
F236-015,04 tal zu Caſſel. Bekuͤmmet darnach der alte Landtgraff ruhe biß an ſein ende/ welches dann endlich
an̄o 1308 ihm/ nach dem er 63 jahr alt/ widerfahren iſt. Hat ſich geſchrieben/ Henrich von Gottes gnaden/ gebor=
F236-015,05 ner Hertzog zu Brabandt vnnd Lothringen/ Landt=
F236-015,06 graff zu Heſſen. Auff der muͤntze hat er ſich genen=
F236-015,07 net einen ſohn der tochter S. Eliſabethen. Otto Landtgraff zu Heſſen. JM Regiment verließ er zwen
ſoͤhne Ot=
F236-015,08 tonem vnnd Johannem/ Ludwigen aber dem dritten ſohn verholffen ſeine bruͤder zum Biſthumb
Muͤnſter. Die zween vorige ſaſſen in einem zertheilten Fuͤrſtenthumb. Dann Otto hatte bekommen das Fuͤrſtenthumb
an der Loͤhne/ Johan das Niderfuͤrſtenthumb vmb Caſſel. Demnach aber ſelbiger kurtz hiernach ohne kinder verſtorben/
vnd im Annaberger cloſter begra=
F236-015,09 ben/ iſt Otten das gantze Fuͤrſtenthumb zugefallen: allein daß Ludwigen zu ſeinem vnterhalt Marpurg
vnd Wetter halb zugeeignet. Dieſer Otto machte demnach zuverhuͤtung mehrer ſtreits ein Conſtitu=
F236-015,10 tion vnd anordnung/ daß hinfuͤro alzeit der eltiſt ſohn vnter ſeinen nachkommen allein regierender
Fuͤrſt ſein/ vnd dahero ein Landtgraff vnd Her r Heſſenlan=
F236-015,11 des vnnd genediger Her r: die andern bruͤder aber Landtgrafen zu Heſſen vnnd gnedige Junckern ge=
F236-015,12 nennet/ welchen auch allein ein underhalt mit raht der freunden nach gelegenheit deß landes gemacht
vnnd das landt nicht getheilet werden ſolte. Eben vmb die zeit war ein groß mißgewaͤchs aller fruͤchte in Heſſen/ vnnd
Thuͤringen/ darauff ein groſſe thewrung vnd Peſtilentz regieret/ ſonſten auch allerley oͤrter truͤbſal vnd ungluͤck ſich erreget.
Dann kurtz hiebevor wart Keyſer Albrecht verrhaͤterlich durch anſtifften ſeines vettern erſtochen/ ſein ſohn ge=
F236-015,13 fangen/ der Behmiſche Koͤnig Wenceslaus mit gifft hingerichtet/ deſſen ſohn Boleslaus in ſeinem ru=
F236-015,14 hebeth ermordet/ Keyſer Heinrichen im Sacrament vergeben/ vnd ſonſt allenthalben jammer vnd
noth ſo wol bey hohen als nidrigen. Jn Thuͤringen geſcha=
F236-015,15 he vmb Eiſenach vnd an der Werra viel raubens vnd ungefugs durch die zween aͤpte Hirſchfeldt vnd
Ful=
F236-015,16 da/ Landtgraff Fridrichs zu Thuͤringen feinde vnnd wart Gudenſperg außgebrennet/ Hirſchfeldt vnnd

Breidenbach verheret/ vnd belagerte der apt von Ful=
F236-015,17 da die ſtadt Alßfelt/ konte ſie aber nicht erobern. Dar=
F236-015,18 umb verbrante er allen auff 3 meil wegs vmb die ſtat. Die urſach war/ das L. Otto vnd der Graff zu
Wal=
F236-015,19 deck wegen deß Buribergers bey Fridßlar uneinig. Genantem Grafen that der apt beyſtandt vnd
befeh=
F236-015,20 det auch den Grafen zu Zigenhain. Anno 1315 waren groſſe vnerhoͤrte waſſerfluten/ zween Cometen/
dar=
F236-015,21 auff drey jahr lang groſſe thewrung aneinander erfol=
F236-015,22 get/ darob die leute mit ungewoͤhnlichen viehiſchen ſpeiſen ihren underhalt vnd lebenſrettung ſuchen/
vnd gantz abſchewliche ſachen vnnd thier freſſen vnnd zum theil vor hunger hinſterben vnd vmbkommen muͤſſen. Darauß
dann abzunehmen/ weiln ſchon zu der ſelben zeit das Teutſche-landt zu gleich mit der maſſen ſtraf=
F236-015,23 fen/ hunger/ peſtilentz vnd krieg heimgeſucht worden/ daß nicht allein dieſe vnſere zeit die ergſte
vnnd zum hoͤchſten zubeſchulden vnd zubeklagen ſey. Vmb dieſe zeit hat Ebhart Ritter von Helffen=
F236-015,24 berg Landtgraff Otten Wolckerßdorff zu lehn auff=
F236-015,25 getragen. Anno 1318 bawete obenbemelter B. Ludwig den alten Saal/ die capelle ſampt der hoffſtuben
auff dem ſchloß Marpurg. Otto aber ein frommer ein=
F236-015,26 feltiger vnnd ſtiller Fuͤrſt liebet vnder deß die ruhe vnd frieden/ vnnd obwol die zeit hero vnter ſeinen
be=
F236-015,27 nachbarten/ vnd beſonder zwiſchen ſeinen blutsfreun=
F236-016,01 den denen Marggrafen zu Meiſſen/ vnd Laͤndtgra=
F236-016,02 fen in Thuͤringen/ vatter vnnd ſohn groſſe unruh mit verherung landt vnnd leut geweſen/ ſo hat er
doch ſtill geſeſſen/ einem noch dem andern theil nicht beypflichtē woͤllē/ ſondern aller oͤrter zufrieden vnd einigkeit inge=
F236-016,03 ſchlagen/ fuͤrnemlich aber allein auff ſeine unterthanen geſehen/ vnd die vor gewalt/ infal vn̄ anderem
ſchaden verhuͤtet. Darbey dann landt vnd leut wol zugenom=
F236-016,04 men. Nicht deſtoweniger muſte er von denen Bi=
F236-016,05 ſchoffen zu Mentz/ Petern vnd hernach Matthia/ an=
F236-016,06 gefochten werden/ vnnd in groſſe feindtſchafft gerah=
F236-016,07 ten/ ſolches aber wegen etlicher lehn/ ſo Biſchoff Mat=
F236-016,08 thias nach L. Johanſen todt zu ſich nemen wolte. Ob ſie nuhn wol allerſeitz zu ſcheidsleuten erwehlet
Emi=
F236-016,09 chen G. zu Naſſaw vnd Wentzeln von Clee burggra=
F236-016,10 fen zu Fridberg/ ſo hat doch ihren außſpruch der Bi=
F236-016,11 ſchoff nicht annehmen wollen/ ſondern den Wentzeln in bann gethan vnnd nach ſeiner pfeiffen zu
tantzen ge=
F236-016,12 gezwungen. Verfluchet darnach auch den Landtgra=
F236-016,13 fen in bann/ erlediget alle vnderthanen ihrer pflicht/ vnd that dem Landtgrafen auß Amelburg/
Fridßlar vnd Melna groſſen ſchaden. Als nuhn die von Mar=
F236-016,14 purg den Mentziſchen biß gen Amelburg nachzogen/ worden ſie von feinden uͤbereilet vnnd ihrer viel
er=
F236-016,15 ſchlagen. Der Landtgraff ließ die ſach an den Key=
F236-016,16 ſer gelangen/ rieff den vmb ſchutz an/ der ihm zwar ver=
F236-016,17 ſprochen/ aber doch wegen der vielfaltigen reichsge=
F236-016,18 ſcheffte nit geleiſtet wart. Darumb nam der Biſchoff auch Gieſſen in/ vnd zwang den Landtgrafen
viel tau=
F236-016,19 ſent guldē wegen der kriegskoſten zu erlegen. Aber der hauptſach halber hat er nichts beſchliſſen
wollen. Landtgraff Otto hat darnach einen widerwillen mit Graff Henrich zu Naſſaw gehabt/ wegen deß ſchloſſes
Derrenbach/ ſo ermelter Graff ingeriſſen/ vnd die von Derrenbach verjagt/ auch hingegen den Dringenſtein gebawet hatte.
So hat er auch den Hertzog von Braunſchwig bekrieget/ das landt biß gen Goͤttingen verheret/ vnd Gudenſperg/ ſo er
als ein pfandtſchilling innegehabt/ ihm abgedrungen/ auch die helffte von Borcken/ ſo der Graff von Zigenhain zu ſich
geriſſen/ widrumb zu ſei=
F236-016,20 nem lande gebracht. Jſt demnach jahrs 1326 mit tode abgangen/ doch drey ſoͤhne noch eben jung/
als Henrich den Ei=
F236-016,21 ſernen/ Ottonem Ertzbiſchoffen zu Magdeburgk/ Herman vnd Ludwig den I hinderlaſſen. Damahln
als man die begrebnuß im Annaberger cloſter eroͤff=
F236-016,22 net/ wart Landtgraff Johannis coͤrper unverweſen in einem ſilbern ſtuͤck liegendt gefunden. Henrich
der II vnd Ludwig Landt=
F236-016,23 grafen zu Heſſen. Ludwig vnd Herman lieſſen ſich nach vor=

F236-016,24 erwehnter conſtitution durch unterhande=
F236-016,25 lung Ertzbiſchoff Otten vnnd dann deß Biſchoffs von Muͤnſter Landtgraff Lud=
F236-016,26 wigen/ mit Grebenſtein/ Nordeck/ Hombergk vnnd 600 marck ſilbers abweiſen/ daß nemlich
Ludwigē zu ſeinem underhalt Grebenſtein vn̄ jaͤhrlich 300 marck ſilbers/ L. Herman Nordeck vnd 300 marck ſilbers
gefolget werden ſolten. Stuͤrbe auch einer/ ſo ſolte ihn der ander bruder erben/ wann der auch geſtor=
F236-016,27 ben/ ſolte ernenter underhalt dem fuͤrſtenthumb wi=
F236-016,28 der heimfallen. Alſo blieb Landtgraff Henrichen das landt al=
F236-017,01 lein/ vnd ſagt man daß er vnter einer Churwahl den=
F236-017,02 ſelbigen vor Ludwigen zu einem Her ren vnnd gemahl erwehlet habe Frewlein Eliſabeth zu Meiſſen
derowe=
F236-017,03 gen dan̄ abgeredt/ daß Ludwig ſich nicht verheyraten ſolte. Nicht deſtoweniger hat er dieſe abrede
vnd com=
F236-017,04 pact auß ſonderem ingeben deß Allmechtigen zu er=
F236-017,05 haltung dieſes durchleuchtigen ſtam̄ens/ gebrochen/ vnd nachmahln eine Graͤfin von Spanheim/ ſo er
zu Coln auffm Thurnier( deren er ſich fleſsig gebrau=
F236-017,06 chet/ vnd fraw Veneri zugefallen manch ſpeer gebro=
F236-017,07 chen) lieb gewonnen/ ihm vertrawen laſſen/ wie hefftig ſich auch ſein bruder darob ſperret vn̄ zuͤrnet.
Mit der=
F236-017,08 ſelben zeugete er einen ſohn Herman genant/ den er fleiſsig zum ſtudieren vnd guten kuͤnſten
angehalten vnd guten kuͤnſten angehalten vnnd vnterrichten laſ=
F236-017,09 ſen/ der meinung ihn nachmaln der geiſtlichkeit/ weiln er landts vnd guͤter mangelhafft/ zu
untergeben. Er Landtgraff Ludwig aber als ein rittermeſsiger freudi=
F236-017,10 ger Her r befliß ſich hin vnd wider in Ritterſpielen/ da=
F236-017,11 rin er die zeit ſeines lebens mehrertheils zugebracht/ inſonders aber ſich auffm Thurnier zu Jngelheim
tapffer gebrauchen laſſen. Vnder deß fieng Biſchoff Matthias ſein vo=
F236-017,12 rig weſen wider an/ vnd hatte zum beyſtandt Johan Grafen zu Naſſaw. Daruͤber ſchlug ſich der Landt=
F236-017,13 graff bey Wetzlar mit ihnen vnnd wart G. Johan er=
F236-017,14 ſtochen. Ob auch wol der Landtgraff das feldt be=
F236-017,15 halten/ ſo wart doch der ſchade auff ſeiner ſeiten auff 100000 gulden geachtet. Das nechſte jahr
darnach ſtarb der letzte Graff zu Nidda vnd fiel die Graffſchafft an die von Zigen=
F236-017,16 hain/ welche eben deß geſchlechtes waren. Vnnd hat ſich auch damahln begeben/ daß die Her rn von
Trefurt viel unluſtes in Thuͤringen vnnd Heſſen angerichtet: Daruͤber ſie dann von Heſſen/ Mentz vn̄ Thuͤringen endtlich
belagert vnd zur uͤber=
F236-017,17 gebung deß ſchloſſes vnd herrſchafft gezwungen/ dan=
F236-017,18 nenhero Trefurt noch biß an gegenwertige zeit drey=
F236-017,19 herriſch iſt. Nu hatte der Landtgraff den Herrn auff ihr lebzeit Fraͤnckenberg ingeben. Weiln ſie aber
den Buͤrgern uͤberleſtig/ ſind ſie entlich von ihn außge=
F236-017,20 jagt/ oder/ wie etliche ſchreiben/ erſchlagen worden. Belagerte H. Albrecht zu Braunſchwig E=
F236-017,21 berſtein: da ergaben ſich die edlen an Landtgrafen. Der kam ihn mit 1600 reutern zu huͤlff/ erretet
ſie vnd that der ſtadt Eimbeck nicht geringen ſchaden. Deß folgenden 1337 jahrs zog L. Ludwig auff den thurnier zu
Jngelheim vnnd waren mit ihm Wolffgang G. zu Catzenelenbogen vnd nachbenan=
F236-017,22 ter Peter von Boyneburg/ Wilhelm Hundt/ Fri=
F236-017,23 drich von Gudenberg vnd Wolff Holtſattel. Jn welchem jahr auch ein ſo groſſer ſchnee ge=
F236-017,24 fallen/ ſo uͤber ein viertel jahr continuè gelegen/ da=
F236-017,25 von eben ſtarcke beume/ eſte/ bawerßheußlein zu bo=
F236-017,26 den getruckt/ vnd groſſe fluten erreget/ darauff doch ei=
F236-017,27 ne ſo gute zeit/ das auch die frucht in keiner acht gewe=
F236-018,01 ſen. Darauff aber in folgendem jahr hewſchrecken kommen/ vnnd nicht geringen ſchaden an frucht
vnnd weide gethan. Landtgraff Henrich aber ein ernſter/ thetiger vnnd ſcharffer Herr/ ſo alles was er angefangen mit
gluͤck/ ſonderm ernſt/ jedoch guter beſcheidenheit auß=
F236-018,02 gefuͤhret/ bemuͤhet ſich under deſſen im lande gut regi=
F236-018,03 ment zu haltē/ darob er ſich nichts trawren ließ. War vor der fauſt fertig vnnd ſtarck in krefften: in
maſſen von ihm geſchrieben/ daß er von freyer fauſt ein huff=
F236-018,04 eiſen zerbrechen/ vnd was er mit der wehr antroffen/ gantz durchawen koͤnnen. Dieſer hette auch mit
ſeiner gemahlin zween ſoͤhne/ Henrich vnd Otten. die ſchlugen ihrem vatter in allen ehrlichen dingen nach. Es gerieht
aber der Landgraff in einen wider=
F236-018,05 willen mit ſeiner gemahlin( wiewol unverſchulter ſachen/ und auß angeben eines edelknabens von
Dalwig/ der ſie dem jungen Fuͤrſten Ottoni/ mit dem er etwa in unwillē ſtundt/ zur ſchmach ehebruchs bezichtigen

wolte) daruͤber er ſich abgelobet ſie hin=
F236-018,06 fuhro zuberuͤren. Vnnd obwol hirnacher ihr un=
F236-018,07 ſchult an tag kam/ wolte er dennoch ſeinen willen nicht endern/ darumb dann letzlich ihr bruder M:
Fridrich der Freudige ſie gen Eiſenach abholen laſſen/ daſel=
F236-018,08 ſten ſie nach ſieben jahren auch verſtorben. Jahrs 1341 iſt ein wildes kindt von ohn ge=
F236-018,09 fehr 7 oder/ wie etliche ſchreiben/ 12 jahren undern woͤlfen gefunden/ von jaͤgern gefangen unnd zum
Landgrafen gebracht worden: hat zuweilen auff al=
F236-018,10 len vieren gelauffen/ auch uͤbernatuͤrliche ſpruͤng thun koͤnnen. Als man es auffm ſchloß zemen
wollen/ hat es die menſchen flohen/ ſich under die baͤncke geſchlof=
F236-018,11 fen/ und iſt in kurtzem/ weiln es die ſpeiſe nicht vertra=
F236-018,12 gen koͤnnen/ geſtorben. Dero zeit nemblich in anno 1347 fieng aber=
F236-018,13 mahl an die Peſtilentz grauſam in Germanien zu raumen/ hette ſich in morgenlaͤndern angefangen/
unddarnach die gantze welt durchkrochen/ und ſo viel menſchen hingeriſſen/ dergleichen bißdahero unerhoͤ=
F236-018,14 ret war. Jn Heſſen trugen ſich erſchreckliche dinge zu/ dann darin groſſe erdtbiedem geweſen/ die
das landt grawſam erſchuͤttet/ thuͤrme und kirchen zerſchellet/ die heuſer ingeworffen/ ein groſſe anzahl menſchen er=
F236-018,15 druckt: ſo graſſiret auch Peſtis gantz erſchrecklich/ und wordē die Juͤden in groſſer anzahl/ wegē daß
ſie uͤber das alles hin un̄ wider die bron̄en/ un̄ weide vergifftet/ allenthalben erſchlagen und verbrant/ in maſſen in Heſſen
allein uͤber 200 dem Vulcano auffgeoffert und zu pulfer gemacht worden. Zudem lieffen die woͤlffe herumb/ riſſen beide
menſchen und vieh darni=
F236-018,16 der/ und ſtarb auch der junge Landgraff Henrich Otto Schuͤtzen bruder. Fiel derowegen der alte Fuͤrſt
ſeines toͤdtlichen abgangs halber nicht in eine geringe bekuͤm̄erniß/ vornemblich weil man auch den andern ſeinen ſohn/
Otten/ nuhmehr verlohren ſchetzete. Dan es hatte Landgraff Henrich ſeinen eltiſten ſohn auch Henrich benahmet zum
ſucceſſoren haben/ und hingegen Otten unter die geiſtlichen verſtecken woͤllē/ auff daß ein mechtiger Fuͤrſt im lande/ und
daſ=
F236-018,17 ſelbig deſtoweniger beſchweret wuͤrde. Vnd derowe=
F236-018,18 gen fertiget er Otten jahrs 1345 ab gen Pariß ſeine ſtudia zu continuirē. Er aber/ dem kein pfaffen
fleiſch gewachſen/ ſtahl ſich zu Coͤln mit dreyen dienern von ſeinē mitgefertē/ un̄ kam alſo nach langē umbſchweif=
F236-018,19 fen entlich an Cleviſchē hoff. Nuhn regieret damahln das landt Adolff der I/ Graff zu Cleve und
Marck( denn damahln die Cleviſche Herrn noch nicht Her=
F236-018,20 tzoge wahren) ſich mit einer Frewlin zu Cleve ver=
F236-018,21 heurhatet/ vnd vmb derſelben willen die Graffſchafft inbekommen. Demnach aber Otto ein guter
bogen=
F236-018,22 ſchuͤtz/ auch ſonſt ein ſchoͤner gerader juͤngling/ nam ihn auff ſein anſuchen der Graff in ſeinen dienſt/
als vor einen ſchuͤtzen/ doch vnwiſſent ſeines hohen ſtandes/ in dem er ſich nicht anders als Otto ſchuͤtzen zu nennen
pflegte/ in welchem ſeinem dienſt er dann ei=
F236-018,23 ne geraume zeit vnd bey 7 jahren verblieben. Vnter deſſen lagen Biſchoff Henrich zu Mentz vnd der
Landtgraff einander in hahren/ vnnd belagert der Landtgraff den Biſchoff in der ſtadt Fridßlar. Weiln er aber zweifelt die
ſtadt zuerobern/ wolte er wider abziehen. Der Biſchoff vermeinet/ wie er floͤ=
F236-018,24 he/ vnd fiel darumb auß der ſtadt/ brandte vnd raubet alles/ was er antraff. Daruͤber kam es bey
Guden=
F236-018,25 ſperg zu einem treffen/ in welchem der Biſchoff ge=
F236-018,26 ſchlagen/ zween Herrn von Virnberg/ vnd Dyna ge=
F236-018,27 fangen/ vnnd ſonſt viel Reiniſche edelleut umbkom̄en. Letzlich iſt dieſer krieg alſo beygelegt/ daß
nemb=
F236-019,01 lich der Biſchoff den Landtgrafen bey ſeinen lehen verbleiben laſſen/ die veſten Heldershauſen bey
Geiß=
F236-019,02 mar vnd die Denſpurg im Schonſteiniſchen ampt niderreiſſen/ ſich verpflichten/ daß hinfuͤhro zu
ewigen zeiten kein Biſchoff im landt zu Heſſen einige veſtung oder ſchloß weiter anrichten/ vnd ſonſtet alle weltliche
ſachen im lande unangefochten laſſen ſolte. Jn mittels legten ſich auß uͤbermuht/ auch auß verhetzung L. Ludwigen/ die
von Hotzfeldt wider ih=
F236-019,03 ren Herrn den Landgrafen/ und hatten zu helffern B. Gerlach zu Mentz und die Grafen zu Naſſaw.
Denen zog der Landgraf entgegen/ ſchlug ſie bey Ho=
F236-019,04 hen Solms in die flucht und pluͤndert folgends das Landt biß gen Siegen. Zu letzt wart dieſer handel
durch G. Johan zu Zigenhain auch verglichen/ daß nemblich L. Heinrich ſeinem bruder Ludwigen jaͤhr=
F236-019,05 lich noch 100 Marck ſilbers reichē/ und noch zu dem/ wann die ſchulden/ ſo auffm lande ſtunden/
bezahlet/ ſolche unterhaltung nach deß lands vermoͤgligkeit verbeſſern ſolte. Aber unlangs hiernacher iſt L. Ludwig der
Jun=
F236-019,06 cker von Heſſen mit tode abgangen/ und hat verlaſ=

F236-019,07 ſen einen einigen ſohn Herman genennet/ in maſſen droben beruͤhret und angemeldet. Vnd ob er/
Hermā/ wol ein geborner Landgraff zu Heſſen/ wart er den=
F236-019,08 noch zur ſucceſſion und ſeines vattern underhalt nicht gelaſſen/ ſondern vorermelter L. Herman/
ſeines vat=
F236-019,09 tern bruder. Vnd als derſelbe ſtarb/ nam L. Henrich Grebenſtein und Nordeck wider zum Lande/
und ſolches in krafft deren im jahr 1336 und 1349 auff=
F236-019,10 gerichten vertraͤge. Bekam alſo L. Herman zu ſeinē underhalt nichts/ ſondern muſte ſich von dem
weni=
F236-019,11 gen/ was ihm ſein vatter vorgeſamlet/ und ihm ſonſtet von ſeinem vettern dem Ertzbiſchoff zugelegt
wart/ erhalten. Wilhelm der Elter/ Wilhelm der Mitler und Wilhelm der juͤnger Landgrafen zu Heſſen/ Grafen zu
Catzenelnbogen/ Dietz/ Ziegenhain und Nidda ES hat Landgraf Heinrich nach ihm ver=
F236-019,12 laſſen einen ſohn auch Wilhelm mit dem zunahmen der juͤnger genandt. Weiln er aber nuhr allein
12 jahr alt/ unternam ſich Landgraf Herman Ertzbiſchoff und Churfuͤrſt zu Coͤln/ Adminiſtrator zu Padeborn/ der vor=
F236-019,13 mundſchafft. Jm Niderfuͤrſtenthumb kam zum regiment Wilhelm der Elter Ludovici ſohn ein
verſtendiger gelehrter fuͤrſt/ und nam zu einer gemahlin Annam Hertzogen Wilhelmi zu Braunſchwig und Luͤne=
F236-019,14 burgk tochter. Sein bruder aber war bißdahero an ſeines vettern Eberhardi Grafen zu Wirtenberg
ho=
F236-019,15 fe vom 11 jahr ſeines alters erzogen/ und hatte ſich im 16 jahr ſeines alters im thurnier zu Studtgart/
wie auch zu Jnßprugk tapffer gebrauchē laſſē. Nich=
F236-019,16 ſtoweniger wolte ihn beides mutter und bruder un=
F236-019,17 ter die geiſtligkeit verſtecken/ obſchon mit mennig=
F236-019,18 liches widerwillen/ und holet ihn auch deßwegen die Mutter vom Wuͤrtenbergiſchen Hoef/ und
verſchi=
F236-019,19 cket ihn ſeinem vettern B. Herman gen Coͤln. Er aber/ dem der geiſtliche ſtandt nicht annemlich/
hielt ſich zwar ein zeitlang an ſeines vettern Hoefe/ kam doch baldt widerumb in Heſſen/ und fordert die tei=
F236-019,20 lung und antheil landes von ſeinem bruder. Der=
F236-019,21 ſelbig wolte ihm erſtlich nichts geſtehen/ doch auf gu=
F236-019,22 ter leut unterhandelung uͤberließ er ihm etliche heuſer ſampt der ſtadt Gutenſperg. Darauff verfuͤgte
er ſich mit 500 reiſigen zu Keyſer Fridrich/ welcher da=
F236-019,23 maln wider die widerſetzige Flandern/ darumb daß ſie ſeinen ſohn K. Maxemilian I. ihren eignen
Herren in hafft gezogen/ kriegte/ und wart von dem=
F236-019,24 ſelben Maxemiliano ſeiner geuͤbten manligkeit we=
F236-019,25 gen nicht allein zu rittergeſchlagen/ ſondern erlan=
F236-019,26 get auch von ihm einen befehlich an ſeinen bruder wegen gleichmeſſiger teilung des landes. Als nuhn
ſein bruder ſolchem nicht widerſprechen dorffte/ wart zwar anno 1485/ 1486/ 1487/ ein mutſchi=
F236-020,01 rung von der fraw mutter zwiſchen beyden bruͤ=
F236-020,02 dern troffen/ welche aber in folgendem 1493 jahr widerumb geendert. Vnter deſſen verfuͤget ſich
Landgraff Wilhelm der Mitler fortters dem Key=
F236-020,03 ſer zu huͤlff mit 1000 Reuttern in Vngern. Bey ihm waren nachbenante vom Adel/ Curt von Wal=
F236-020,04 lenſtein Ritmeiſter/ Curt von Mansbach/ Vl=
F236-020,05 rich von Hutten/ Gotfridt von Lewenſtein/ Di=
F236-020,06 trich von Schachten/ Burghart von Cram/ Ru=
F236-020,07 dolph von Bultzißleben/ Engelbrecht von Vtters=
F236-020,08 hauſen/ Joſt von Tracksdorff/ Wilhelm Spede/ Cuntze Pfefferſack/ Wolffgang von Butlar/ Guͤn=
F236-020,09 ter von Frießge/ Bernhard von Roſen/ Hugo Schrendteiſen dero zeit Kuͤchenmeiſter. Dieſe ſind
neben den anderen Heſſen in eroberung der ſtadt Stulweiſſenburg die erſte auff der maur geweſen/ die beſatzung zu ruͤck
biß auffn marckt geſchlagen und ein uhrſach geweſen/ daß die ſtadt erobert wor=
F236-020,10 den. Darumb hat ſie der Keyſer ſaͤmptlich wollen zu ritterſchlagen/ aber es hat es niemand unter ih=
F236-020,11 nen/ außgenommen Curt von Waldenſtein und Curt von Manßbach/ annehmen wollen. Wilhelm
der Elter wolte auch ſeine zeit nicht al=
F236-020,12 ſo in muͤſſiggang zubringen/ und unternamb ſich de=
F236-020,13 rowegen einer reiſe in Pala eſtinam und zum Heili=
F236-020,14 gengrabe/ auff welcher er in der umbkahr Bapſt In=
F236-020,15 nocentium beſucht und von demſelben mit einem ſchwert und huet/ wie auch vorweilen ſeinem Vhr=
F236-020,16 anherren L. Ludwigen/ von Bapſt Nicolao V. be=
F236-020,17 ſchehen/ verehret worden. Wilhelm den juͤnger/ Henrici ſohn/ kam auch uͤmb dieſe zeit ins regiment/
und waret alſo im landt zu Heſſen/ drey Wilhelmi. Erkauffte auch zu dem lande ein antheil der herſchafft Epſtein und
den Klin=

F236-020,18 genberk. Vmb dieſe zeit waren heiſſe Sommer und duͤrre jahre/ darauff nicht geringe thewrung
erfolget/ und iſt auch damaln die viel boͤſe und abſcheuliche kranckheit der Frantzoſen erſtlich in Teutſchland an=
F236-020,19 gangen. Als in obgedachter reiſe Wilhelm der Elter vom Papſt mit dem ſchwert verehret/ hat ein
Poet dero zeit folgendes Carmen darauff ge=
F236-020,20 macht. Es hat auch dieſer Landgraff/ als er von gedach=
F236-020,21 ter reyſe widrumb anheimb kommen/ Thaler muͤn=
F236-020,22 tzen laſſen/ darauff beneben dem Heſſiſchen Wapen beſagtes ſchwert und huet abgebildet. Sind zwei=
F236-020,23 loͤtig/ kleine und dicke. Jn eben demſelben jahr iſt L. Wilhelm denen Hertzogen zu Braunſchwig/
wider die ſtad Braun=
F236-020,24 ſchwig/ viel Heſſen aber/ under denen auch Cuntzmā von Falckenbergk ein haͤuptman und Gotfridt
von Lewenſtein Ritmeiſter/ ſind der ſtadt zu gezogen. Es hat auch L. Wilhelm der Elter/ weiln ihm auff nechſtbeſagter
reiſe in Italia durch ein liebtranck vergeben wordē/ und derwegen alſo am witz und ver=
F236-020,25 ſtand von tag zu tag abgenommen/ daß er darob zu regieren untauchlich/ ſich endlich in anno 1493
mon=
F236-020,26 tags nach Trinitatis dahin erkleret/ damit das Fuͤr=
F236-020,27 ſtenthumb Heſſen durch mannigfaltige theilung nicht geringert/ noch vernichtet/ ſondern in einem
beſtendigen weſen und regiment erhalten wuͤrde/ auch ſonſtet aus ſonderlichen dapffern uhrſachen/ daß er alle ſein land
und leute Landgraff Wilhelm dem Mitlern abtreten/ und allein Spangenberg un̄ 2000 guͤlden jaͤhrlicher renthe ſeine
leblang behalten wolte/ und ſolte man ihme darzu eines vor alles ge=
F236-079,01 ben 12000 guͤlden und ſeine gemahlin beleibzuͤchti=
F236-079,02 gen/ welches alſo geſchehen/ die Ritter/ und Land=
F236-079,03 ſchafft der pflicht erlaſſen und an L. Wilhelm den Mitlern als einzigen regierenden Fuͤrſten gewieſen.
Jm zweyten jahr darnach/ ſtarb auff ihrem leibgeding Rotenburg Fraw Mechtild/ Landgraff Ludwigs nachgelaſſene
wittib und des Eltern und Mitlern Wilhelms mutter. Damals war ein Reichsverſamblung zu Wormbs dahin ſich beide
Landgrafen der Mitler und juͤnger verfuͤget/ und in gebuͤhrender ſolennitet ihre lehn und Regalia vom Keiſer entpfangen
haben. Das eine faͤhnlein/ darin das Heſsiſche wapen und uͤmb daſſelbig fuͤnf andere gemalet/ nemlich Catzen=
F236-079,04 elnbogen/ Ziegenhain/ Waldeck/ Dietz Nidda/ trug ihnen vor Philip Graf zu Solms/ die bluetfahn a=
F236-079,05 ber G. Johan von Wida. Es fieng aber Wilhelm der Mitler ſeine regie=
F236-079,06 rung nicht in ſtrengigkeit und beſchwerung der un=
F236-079,07 terthanen an/ ſondern mit ſanfftmuht/ freundtligkeit und ſonderer beſcheidenheit/ darob ihn dann
die un=
F236-079,08 terthane ſehr liebgewonnen/ und zu dem bey denen außlaͤndern einen groſſen namen veruhrſachet.
So nam er ihm auch durch angeben eines Grafen von Sayn zu einer ehegemahlin Jolandam des koͤnigs in Calabrien und
Hertzogen zu Lothringen tochter/ ein ſehr ſchoͤnes fraͤwlein. Dz hochzeitliche feſt hielt er zu Caſſel in beyſein Fridrichen
Marggraffen zu Brandenburg/ Landgraf Wilhelm des juͤngern/ der Reiche genandt/ ſeines vettern/ Johanſen des Apts zu
Fulda/ Vulperti deß Apts zu Herſchfeld/ Philip=
F236-079,09 ſen un̄ Henrichs grafen zu Waldeck/ Graffen Eber=
F236-079,10 hards von Koͤnigſtein/ un̄ Grafen Burckharts zur Lippe: von welchen dann damaln ſchoͤne Ritterſpiel
und Thurnier angerichtet und gehalten. Es that aber bald darnach H. Erich der Elter ohn uhrſach einē unrechtmeſſigen
infall in Heſſen un̄ ver=
F236-079,11 uhrſachte hiermit Landgraf Wilhelm den Mitlern ihn mit gleicher muͤntze zu bezalen/ daruͤber dann
im Braunſchwigerlande viel doͤrfer ingeaſchert wordē. Landgraff Wilhelm der juͤnger aber hat ihm ehelich vertrawen laſſen
Eliſabethen Philipſen Pfaltzgrafen und Churfuͤrſten tochter/ und einen nicht minder prechtigen Tantz und Thurnirer zu
Franckfurt angeſtellet. Hat darnach dem Biſchoff zu Trier Boppart gewinnen helffen und( alß jahrs 1599 L. Wilhelm dˢ
Mitler die Hertzoge zu Braun=
F236-079,12 ſchwig Erich und Wilhelm und darnach die von A=
F236-079,13 delepſen feindlich angriff/ und hin und wider im lan=
F236-079,14 de brennete) wegen der ſtadt Herßfeld/ welche er ihm allein zueignen wollen/ einen widerwillen
gegen ſei=
F236-079,15 nen vettern erregt/ daruͤber es dann je bißweilen nit zum beſten abgangen. Nuhn hatte vielbeſagter
Engelhart von Bu=
F236-079,16 chenaw ein zeitlang nicht zum beſten haußgehalten/ auch darob aus anſtifften ſeiner concubinen all
ſeine guͤter feil geboten: Vnd darmit Landgraff Wil=
F236-079,17 helm den juͤngern die zu kauffen veruhrſacht: doch verkaufft auch Engelhart mehr als ſein war. Als
aber ſolches der Apt zu Fulda durch Kaͤyſerliche verordnung hindertrieb/ verhetzet Hanß von Doͤrn=
F236-079,18 berg den underhoefmeiſter/ Heintzen von Erings=
F236-079,19 hauſen den Apt in Land zu fallen und ihm das dorf Haußwirts abzubrennen. Weiln nuhn ſolches
von Engelhard von Buchenaw herkam/ ward der Apt veruhrſachet wider ihn außzuziehen. Welcher aber ihm mit ſeinem

volck dermaſſen begegnet/ daß die Fuldiſche erſtes angriffes zwar in die flucht ge=
F236-079,20 bracht/ aber dennoch ſich letzlich widrumb erholet/ den Engelharden ſampt Haͤrling von Hornberg
gefangen und die uͤbrigen erlegt haben. Solchs gab ein newen und gefaͤhrlichen aufflauff. Dann dem Apt ſtundbey L.
Wilhelm der Mittler/ Landg. Wilhelm dem Juͤngern aber der Pfaltzgraff und H. Erich zu Braunſchwig/ daß alſo die ſach
ein weit außſehens gab. Doch fandt Gott bald ein ende und nam L. Wilhelm den Juͤngern in folgendem jahr aus dem
mittel. Dieſer Landgraf iſt zwar ein freundlicher Herr geweſen/ aber/ in maſſen auch ſein vatter/ wegen deß uͤbermeſſigen
jagens in der regierung nachleſſig. Darob es ſich dan begeben/ daß er endlich auff einer jagt beim Rauſchenberge/ in dem
er mit dem pferde uͤber ein hauffen gangen/ den halß gebrochen. Dem=
F236-079,21 nach er dann ohne erben hingeſtorben/ bekam hierob Landgraf Wilhelm der Mittler als regirender
fuͤrſt das gantze land und die groſſe reichthuͤmer und wor=
F236-079,22 den alſo/ laut der vertraͤge L. Wilhelm der Elter/ ſo zwar in gleichem grad/ und dann L. Herman
Ertz=
F236-079,23 biſchoff zu Coͤln/ der doch ihm/ L. Wilhelm dem juͤn=
F236-079,24 gern/ ein grad neher war/ als L. Wilhelm der Mitt=
F236-079,25 ler/ gantz außgeſchloſſen. Dem alten Doͤrnberge aber were es beynahgāgen wie beim Tiberio dem Se
F236-079,26 jano. Darumb er dan ſich gen Fridberg begeben und auch daſelbſtē verſtorbē. Jſt geweſen ein
hochverſtē=
F236-079,27 diger mā/ ſo es biß dahero mit ſeinem herrē L. Hērich un̄ deſſē ſō Wilhelmo dem juͤngern treulich
gmeinet. Die grafen zu Naſſaw woltē ſich der grafſchafft Catzenelnbogē anmaſſē. Jſt demnach zwiſchē ihnen groſſer ſtreit
un̄ ſpaltung entſtandē un̄ mancher pro=
F236-080,01 ceſs gehalten/ biß endlich die ſach in anno 1557 bey L. Philipſen zeiten außfuͤndig gemacht worden.
Jn anno 1500/ hat auch Jolanda aus ſchre=
F236-080,02 cken ein unzeitig ſoͤhnlich geboren/ darob ſie den 14 Feb. dieſes lagers mit todt abgangen. Alſo
freihet L. Wilhelm noch im ſelben jahr Annam Hertzogen Magni zu Meckelnburg tochter. Jm jahr zu vor hat ſich
widerumb ein ſtreitige ſache zwiſchen Braunſchwig und Heſſen wegē Pleß entſpunnen. Den̄ es wolte das haus der Fuͤrſt
von Braunſchwig gentzlich zu ſich reiſſē/ un̄ veruhrſacht hiermit den Landgrafen ſich vor Muͤnden zu legen/ und Herrn
Ditrich von Pleß abzuholē. Darmit er/ Ditrich/ aber deſto ſicherer ſein moͤchte/ ſetzet er ihn gen Grebenaw/ biß daß
dieſer grol auch durch einen vertrag auffgehoben worden. Darnach hat L. Wilhelm ſeine erſtē Reichſthaler muͤntzen
laſſen/ ſo anfenglich guͤlden groſchē/ in maſ=
F236-080,03 ſen troben vermeldet/ genennet worden/ wie auch in demſelben 1502 jahr den groſſen ſteinernen
baw/ da=
F236-080,04 rinnen der Rohteſtein/ zu bauen angefangen/ und zu=
F236-080,05 gleich die kirch im ſchloß kleiner und zu einer capel ma
F236-080,06 chen laſſen. Eben des 1502 jars wolte Philip Pfaltz=
F236-080,07 graf bey Rhein von L. Wilhelm/ wegen weiland L. Wilhelm des juͤngern nachgelaſſener wittiben/
wel=
F236-080,08 che newlicher zeit mit M. Philip zu Baden in die an=
F236-080,09 der ehe geſchritten war/ verleibzuͤchtigung/ noch uͤ=
F236-080,10 ber Darmſtadt auch Doͤrnberg haben/ und ſolte auch der L. etliche oͤrter von ihm zu lehen tragē.
Weiln aber der L. vor das leibgeding Darmſtadt ihm gelt anbot/ aber der lehen halber ihm nichts geſtehen wolte/ und
hingegen der Pfaltzgraf ſich viel ſpoͤtti=
F236-080,11 ſcher wort auff den Landgrafen und die Heſſen ver=
F236-080,12 nemen lies/ wurden ſie daruͤber zu unfrieden. Als nuh mitlerzeit ermelter Pfaltzgraff ſampt ſeinem
ſohn Ruperto in die acht erkleret/ und Land=
F236-080,13 graf Wilhelm ihn zu uͤber ziehen gebotten worden/ iſt er/ als der ihm ohne das wegen eines zwieſpalts
der grentze/ jagten und dan nechſtberuͤrter uhrſach wegen ungewogen/ mit 30000 zu fueß/ 2000 aus=
F236-080,14 lerſenē reuttern durch Franckfurt gegen Vmbſtadt gezogē/ daſſelbig ingenom̄ē/ darnach das ſchloß
Hatz=
F236-080,15 hain/ wie auch Odenberg erobert/ Beißhaim/ Hep=
F236-080,16 penhaim/ und das Berghauß Starckenberg verge=
F236-080,17 bens geſtuͤrmet/ Bickenbach und Schoͤnberg er=
F236-080,18 ſtritten/ und ſich darnach an den Rhein gegē Mentz begeben: daſelbſten auch ſeine mithelfer/ Philip
Her=
F236-080,19 tzog zu Braunſchwig und Grubenhagen/ Heinrich und Albrecht Hertzoge zu Meckelburg zu ihm ge=
F236-080,20 ſtoſſen. Sonſten hatte er albereit unter ſeinem kriegsvolck Eberharden G. zu Koͤnigſtein/ Philip=
F236-080,21 ſen G. zu Waldeck/ und andere. Darauff er dann das newe ſchloß ausgebrandt/ und das haus Stein zu
gnaden auffgenommen. Jn dem kommen zu ihm geſandten aus dem Rheingaw und denen umb=
F236-080,22 ligenden ortten/ erbieten ſich eine anſehnlich ſumma/ darmit man ihrer nuhr mit dem brande und

rauben verſchone/ zu erlegen. Hiermit haben ſie den Fuͤr=
F236-080,23 ſten etwas abgehalten. Nachdem er aber ihre be=
F236-080,24 truͤgligkeit abgehalten. Nachdem er aber ihre be=
F236-080,25 truͤgligkeit vermercket/ iſt es darauff deſto erger mit ihnen zugangen/ und alles ins fewr geſetzt
worden. Nerſtheim/ Lindenfels/ Lorſch/ Oberheim/ geſtuͤr=
F236-081,01 met und erobert/ Creutznach belagert/ alles daher=
F236-081,02 umb weggebrandt/ Saal Jngelheim ins fewer ge=
F236-081,03 ſetzt/ Obern Jngelheim gebrandſchatzt/ Caub bela=
F236-081,04 gert/ und das land durch groſſe grawſamkeit in die euſſerſte noht gebracht/ alſo das auch ein ſprichwort
daraus erwachſen: Der Heſſen brandtſtich Klagts Rheinland billich. Vnter deß ſtarb Rupertus/ und worden dar=
F236-081,05 auf die Fuͤrſten endlich vom Keiſer/ als er vermeinet genugſame ſtraffe ingenommen zu haben/
abgemah=
F236-081,06 net/ und zum vertrag auff den Reichstag gen Coͤln verſchrieben. Aber in mittels dieſes krieges ward
Landgraff Wilhelmo gebohrē der teure helt Philip=
F236-081,07 pus an dem 13 Novemb. Derowegen er ſich dan deſto mehr anheim zu kommen geeilet. Verfuͤget
ſich darnach auff ernenten Reichßtag gen Coͤln/ daſelb=
F236-081,08 ſten beſchloſſen/ daß ein jeder/ waß er in dieſem krieg erobert/ wegen der unkoſten behalten ſolte:
und iſt ſolcher geſtalt Vmbſtadt und Bickenbach ſampt al=
F236-081,09 ler zugehoͤr an die Fuͤrſten zu Heſſen gelanget. Nach dieſem krieg hat er die Cloͤſter im lande
reformiret/ und ihnen ihre regulas fleiſsiger zu haltē aufferlegt/ Die ſtraſſen vor raͤuberey geſichert/ alſo/ daß man hinfuhro
widrumb ohne gefahr im lande reiſen konnen/ Vnd die erſten Eliſabether goltguͤl=
F236-081,10 den ſchlagen laſſen. Fiel aber bald darauff in eine kranckheit: welche als ſie von tag zu tag zunam/
wol=
F236-081,11 te er die lufft verenderen und begab ſich derowegen gen Friedewaldt/ darnach gen Herßfeldt/ und
ver=
F236-081,12 manet daſelbſten auch die Moͤnche zu einem emſie=
F236-081,13 gern und andechtigern ſtande. Alß er nuhn auch daſſelbe ſtiefft reformieret/ die Sabbaburg zu
ernewern und das hauß mit den zweyen thuͤrmen zu bawen angefangē/ und ſich aber die kranckheit alſo mehret/ daß ihm
auch endlich dar=
F236-081,14 uͤber die ſprache vergieng/ iſt er darauff dē II julii des 509 verſchieden/ und ſein leichnam zu Marpurg
in S. Eliſabethen kirch begraben worden. Mit Jolanda hat er gezeuget Wilhelm/ welcher bald verſtorben/ Mit der
Hertzogin von Meckelburg aber Magdalenen/ iſt jung in anno 1502 zu Rheinfels mit tode abgangen. Philippum
Landgrafen zu Heſſen Eliſabethen/ welche Johannes Her=
F236-081,15 tzog zu ſachſen Georgii ſohn ge=
F236-081,16 ehlicht. Hat nach ihres Herren abſterben ihren wittwenſtandt zu Rochlitz gehalten. Philippus der
I. dieſes Namens Landgraf zu Heſſen/ Graff zu Catzenelnogen/ Dietz/ Ziegenhain/ und Nidda. ALs Landgraf Wilhelm
verſtorben/ war der junge Fuͤrſt und einiger erbe des Lan
F236-081,17 des/ noch kaum vier jahr alt/ darob ihm in ſeiner kindheit viel und mancherley unfal begegnet. Nicht
deſto weniger hat ihn Gott in gefahr wunderbar beſchuͤtzet und erhalten. Zwar haben in ſolcher ſeiner jugent etlich deß
Adels bene=
F236-081,18 ben denen Raͤhten ſich des regiment unterfangen/ aber doch dem lande und jungen herren nicht zum
beſten vorgeſtanden/ ſintemal ſie untereinander un=
F236-081,19 einig worden/ krieg und lermen angefangen/ und da=
F236-081,20 mit dem lande groſſe unruhe und ſchaden veruhr=
F236-081,21 ſachet. Dan es hatte L. Wilhelm in ſeinem letzten willen und Teſtament zu vormundern verordnet
Philipſen den Eltern Grafen zu Waldeck/ Curten von Manßpach Rittern/ D. Rulanden un̄ andere. Diß Teſtament zu
eroͤffnen ward ein landtag auff dem Spieß gehalten und haben etliche der Ritter=
F236-081,22 ſchafft und vornemſten pra elaten nicht darin bewilli=
F236-081,23 get/ ſondern andere erwehlet/ als Ditrichē von Cloa Commenthur im Spittal oder Teutſchenhauſe zu
Marpurg. Ludwigen von Boyneburg/ H. Her=
F236-081,24 man Schencken von Schweinsburg Rittern/ H. Caſpar von Berlipß auch Rittern un̄ Georgen von
Hotzfeldt. Dieſe hat man die Regenten genennet/ und ſind durch die Hertzoge zu Sachſen Fridrich/ Johanſen/ Georgen
und Henrich etc. darzu befor=
F236-081,25 dert/ auch von K. Maxemiliano I. confirmiret und beſtetiget worden. Nuh war noch im leben L.
Wil=
F236-081,26 helm der Elter/ deſſen gemahlin auff dieſen landtag umb ihn/ L. Wilhelm/ den Eltern/ ans regiment
zu laſſen mit fleiß anhilt. Konte aber nichts erhalten/ ſondern es muſte bey vorigem vertrag beruhen und gelaſſen werden.
So haben auch die Hertzoge zu Sachſen kurtz hiernacher uͤmb huldigung/ wegen der erbverbruͤderung angehalten. Hierob

wart aber=
F236-081,27 mals ein landtag gen Marpurg verſchrieben un̄ dar auff die huldigung der Erbverbruͤderung gemeß
vor=
F236-081,28 genommen/ dargegen ſich doch die ſtaͤdte Homburg und Treiſa aus unwiſſenheit der ſache geſperret
und ſich etliche aus ihren mitbuͤrgern gen Spangenberg zu L. Wilhelm dem Eltern gefunden und den gen Homburg
geholet. Solches haben die beampten Burgermeiſter und Raht gedachter ſtaͤdte/ welchen ihrer buͤrger hartneckigkeit
niemals gefallen/ noch darin gehaͤlten woͤllen/ denen Regenten zu Caſſel zu wiſſen gethan/ welche dan aus der ſtadt und
Ampt Caſſel in eil 1500 man auffbracht/ auff Valentini vor Homburg gerucket/ und alß ſich die ſtadt und L. Wilhelms
reuter zur gegenwehr geſetzet/ ſelbig theils auffs ſchloß/ theils aber gen Martorff gelegt/ darauff auch bey den Hertzogen
zu Sachſen umb huͤlff angehalten( doch darneben die ſach groͤſſer/ als ſie wahr/ anbracht.). Dieſelbe ſchicketen in aller
ge=
F236-082,01 heim 1200 reuter un̄ 3000 zu fueß gen Ziegenhain. Mit dieſem volck kamē die Regenten montags
nach Jubilate vor Treiſa/ namen die auff ergebung/ wie auch dinſtages darnach die ſtadt Homburg in ihren gewalt/ und
lieſſen ſie zu forders ihrem jungē Fuͤrſtē Philippo un̄ auf deſſen fal den eyt auff die Erb=
F236-082,02 verbruͤderung ſchweren. Doch hatte ſich L. Wil=
F236-082,03 helm zeitlich gen Spangenberg/ wie auch ſonſtet die raͤhtlin fuͤhret auß den braͤnden gemacht/ und
ſich in die Mentziſche ſtaͤdte Fridslar/ Newſtadt und Amelburg begeben. Zwar hatte das kriegßvolck in ſolcher ergebung
den buͤrgern viel abgenommen und geraubet/ welches ihnen doch Philip Meiſenburg de=
F236-082,04 ro zeit Amptman zu Homburg widrumb abge=
F236-082,05 zwungen und denen rechten zuſtellen laſſen. Darge=
F236-082,06 gen aber haben die ſtaͤdte den kriegskoſten innerhalb 14 tagen erlegē muͤſſen. Landgraf Wilhelm
auch/ als er vernommen/ wie ſich beyde ſtaͤdte ergeben/ Wich ſampt weib un̄ kind aus dem lande gen Oppenheim/ do
dannen gen Wormbs/ folgends anno 1512 gen Coͤln. Daſelbſten geſchach durch K. Maxemilian und die Churfuͤrſten
zwiſchen ihm und L. Philipſen einſpruch derogeſtalt/ das L. Philip das regiment uͤ=
F236-082,07 ber beide Fuͤrſtenthuͤmer und die vier Grafſchaften/ wann er volkommenes alter erreichet/ haben/ er
aber/ L. Wilhelm von ſtund an gen hoff genommen unnd fuͤrſtlich underhalten werden ſolte. Er hat aber nicht uͤber 3
jahr gelebt/ ſondern iſt in anno 1515 verſtorbē. Von ſeiner gemahlin Anna H. Wilhelm zu Braunſchwig tochter ſind ihm
geboren Anna/ welche ſtirbt zu Marpurg/ Mechtilt/ iſt in ihrer jugent abgangen/ Eliſabetha/ iſt vermaͤhlet worden/ erſt=
F236-082,08 lich Ruprechten zu Zweiprug/ un̄ darnach Georgen zu Simmern/ Pfaltzgrafen/ ſtirbt zu Lauingen
im 60 jahr ihres alters an̄o 1563. im januario. Hat ihm gebohren Wolfangum/ der hiernacher L. Philipſen tochter
bekommen. Mechtilt/ ein gemahlin Conradi oder Cunonis grafen zu Tecklenburg/ ſtirbt 1558. im Septemb. Catharina/
hat zu ehe bekommē Adam Grafen zu Beichlingen. Es war auch deßmals zwiſchen den Apt zu Herßfeldt Vulprecht
Reideſeln von Bellers=
F236-082,09 ßhemb unnd der ſtadt Herßfeld belangende das geleit in der ſtadt und ſonſtet anderer uhrſach hal=
F236-082,10 ber ein groſſer unwil. Als nuh ſolcher handel we=
F236-082,11 der durch Commiſſarien oder ſonſtet gutliche hande=
F236-082,12 lung beygelegt werden konte und enlich auff der ſtadt ſeite auch der Apt zu erlegung der unkoſten
erkennet ward/ ihm aber ſolchs unmuͤglich/ uͤbergab er die Aptey dem Coadjutori zu Fulda/ ſo ein Graf von Kirchburgk/
alſo/ daß er ihm ſeinen underhalt geben und hinfuͤhro die Aptey Herßfeldt nuhr allein ein Propſtey des Stiffts Fulda ſein
ſolte. Aber ſolche verenderung wolten die Fuͤrſtliche wittib un̄ Regen=
F236-082,13 ten mit nichten zugeben/ und ward hierumb von den Stifftsherrn Ludwig von Hanſtein Apt zu
Helm=
F236-082,14 marshauſen erwehlet. Als nuhn derſelb von Herßfeldt einsmals verreiten wolte/ hetten ihn die
Fuldiſchen/( dan der Apt an vier orten auff ihn ge=
F236-082,15 halten) wo nicht die buͤrger von Herßfeldt ihn ent=
F236-082,16 ſetzet/ zu Freithofen beynahe ergriffen und gefenglich entfuͤhret. Ob nuhn wol folgenden jahrs der
Ful=
F236-082,17 diſch Apt vom Bapſt und Kaͤyſer obangezeigtes Compacts Confirmation erlanget/ ſo hat doch die
Fuͤrſtlich wittib und Regenten/ angeſehen daß der Apt ſolche Confirmation mit verſchweigung der warheit und angebung
des jenigen/ ſo ſich dermaſſen nicht erhielt/ außgebracht/ von wegen L. Philipſen darin nicht bewilligen wollen/ ſondern
nach dem er=
F236-082,18 melter von Hanſtein mit tod abgangen/ verordnet/ daß Craft Meile eines burgers ſohn von Hungen
in der Wetteraw zu einem Apt zu Herßfeldt erwehlet. Welcher dan alles/ was der von Fulda ihm zu geeig=
F236-082,19 net/ widerumb ingenommen und der Aptey Herß=
F236-082,20 feldt viel jahr lang trewlich vorgeſtanden. Vnder deſſen hielt die Fuͤrſt. wittib immer an/ daß man ſie
auch zur vormundſchafft ihres ſohns laſſen wolte/ brachte auch etliche vom Adel un̄ beſon=
F236-082,21 ders vorgedachten Meiſenburg( welchen die Regen=
F236-082,22 ten ſeines Ampts entſetzet/ und an ſeine ſtadt Graf Adam von Bichlingen/ der ihm L. Wilhelm des

El=
F236-082,23 tern tochter geehlichet/ verordnet/ und er/ Meiſen=
F236-082,24 bug ſich derowegen an Regenten zu rechen begierig) Petern vō Treßbach und Balthaſarn Schrauten=
F236-082,25 bach Amptman zun Gieſſen auff ihre ſeite. Die=
F236-082,26 ſelbe verſchafften/ dz erſtlich ein gemein landtag gen Felsberg und darnach gen Treiſa beſchrieben/
dar=
F236-082,27 auff ſich die Fuͤrſt: wittib der unbillichen entziehung der Vormundtſchafft/ auch wie auß fahrleſſigkeit
der Regenten der junge fuͤrſt beinahe umb ſein geſundt=
F236-082,28 heit gebracht/ und ſonſtet uͤber die gewaltſambkeit/ ſo ſie an vorgedachten ſtaͤtten und deren buͤrgern
geuͤ=
F236-083,01 bet/ deren ſie doch ander geſtalt rahten koͤnnen/ bekla=
F236-083,02 get/ und hiermit zuwegē bracht/ daß von Ritter und Landtſchafft die Regenten entſetzet/ der Fuͤrſtin
die adminiſtration uͤbergeben/ und Philip Meiſenburg Marſchalck/ Herman Reideſel Stadthalter zu Caſſel/ Peter von
Treißbach Stadthalter zu Mar=
F236-083,03 purg/ H. Lewenſtein von Lewenſtein/ Wilhelm von Doͤrnberg/ Thiel Wolff/ Balthaſar Schrauten=
F236-083,04 bach und andere zu hoffraͤhten verordnet/ und die außgewichene Treiſiſche und Homburgiſche buͤrger
widrumb zu dem ihren ohn entgelten ingelaſſen. De=
F236-083,05 rowegen die abgeſetzte Regenten die ſach den Hertzo=
F236-083,06 gen zu Sachſen zu erkennen geben: welche dann ſich den nechſten ſolchen lerm zu ſtillen gen Caſſel
bege=
F236-083,07 ben und allerhandt tractation und handelung der re=
F236-083,08 gierung halber vorgenommen. Jn dem aber beide parteien ſich nicht vergleichen koͤnnen/ und der
Heſsi
F236-083,09 ſche Adel ſich beſorgte/ es mochten die Hertzoge den jungen Fuͤrſten mit ihn wegfuͤhren/ bevahl er
dem Raht zu Caſſel auff den Fuͤrſten acht zu haben/ und verordnet darauff den erbmarſchalck Herman Reid
F236-083,10 eſel mit 400 pferden im Niderfuͤrſtenthum̄ die hul=
F236-083,11 digung inzunehmen. Alß nuh dieſer in eil bey naͤcht=
F236-083,12 licher zeit auffgezogen und mit ſolchem weſen die Hertzoge nicht wenig erſchrecket/ auch der Raht
ſich ins ſchloß verfuͤget und ihren Fuͤrſtē mit beſonderem fleiß in auffmerckung gehabt/ iſt hierdurch die uhr=
F236-083,13 ſach den Hertzogen bald bekandt worden. Darumb bevohlen ſie auch ſelbſten dem Raht ihn/ den
jungen Fuͤrſten/ wol zu verwahren mit beneben angeheffter entſchuldigung und ableihnung des verdachtes/ ſo ihn
wegen abfuͤhrung deſſen zugemeſſen worden. Hierauf zog die Fuͤrſt.wittib nacher Jnsbruck/ und wart daſelbſten von
Maxemiliano das new regi=
F236-083,14 ment approbieret/ zugelaſſen und beſtettiget. Zu der zeit war Grotze von Berlingen des Ertzſtifftes
Meintz feindt/ hatte auch groſſen an=
F236-083,15 hang vom Adel und andern reiſigen. Dieſe zogen zu Paberg aus und in/ auch jederzeit durch die Graf=
F236-083,16 ſchafft Waldeck. Nach dem ſich aber G. Philip der Elter zu Waldeck allerhandt ungelegenheit darauß
befahret/ verwarnet er ſie. Hierummb er endlich von ihnen aufgefangen/ entfuͤhret und letzlich/ ungeachtet ihn zu
erkundigen und zu retten die fuͤrſtin ſich hoch=
F236-083,17 lich bemuͤhet/ als er zuvor 8000 gulden erlegt/ wide=
F236-083,18 rumb lohß gelaſſen. Damals war viel raubens hin und wider in Heſſen/ alſo daß man kaum ein
meilweges ſicher wandern koͤnnen/ und ſind derozeit die buͤrger zu Fridslar ſehr bedrenget worden. Doch iſt ſolches den
raubern auch zuweilen uͤbel gelungen. Jm Braunſchwiger landt war auch krieg zwi=
F236-083,19 ſchen denen Hertzogen nemblich Erich dem Eltern/ Henrich dem juͤngern/ und Franciſco Adminiſ-
tra=
F236-083,20 tori zu Minden/ allen Hertzogē zu Braunſchwig etc. eines und dan B. Johan zu Hildeßhem und
Hen=
F236-083,21 rich dem Eltern H. zu B. unnd Luͤneburg ander theils/ doch alſo/ daß erſtbemelte Hertzoge vor halb
verjagte fuͤrſten geachtet. Jn ſolcher ihrer auͤſſerſten noht beredet H. Erichē gemahlin die Landgraͤfin de=
F236-083,22 nen Hertzogen beiſtandt zu leiſten. Darauff dann erſtlich 1200 zu Roß unnd fueß/ darnach Herman
von Malßburg mit 350 pferden und 600 zu fueß/ wie auch nachkommenden winter mit noth 300 reu=
F236-083,23 tern ihnen zu huͤlff kommen und ſie ein zeitlang bey landt und leuten erhalten helffen. Demnach
aber dieß kriegßvolck von denen Braunſchwigern mit ſpotworten und verechtlichen reden angetaſtet/ iſt es daruͤber ſo gar
aufruͤriſch und ſtreitig worden/ dz/ groͤſſer ungluͤck zuvermeiden/ man die Heſſen beur=
F236-083,24 lauben muͤſſen. Aber hierob iſt denen Hertzogen der Biſchof zu mechtig wordē/ und ſie nit allein auß
dem felde geſchlagen/ ſondern auch ihrer zwene gefangen. Eben dero zeit iſt L. Philip vom Keiſer zum re=
F236-083,25 giment gelaſſen worden. Es waren aber ſeine dama=
F236-083,26 lige feinde Johan von Breitenſtein/ Johan Weiſe und andere. Wann ſie ſich nuh in dem Ertzſtifft

Mentz enthilten/ als wart vom Keiſerlichen Stadt=
F236-083,27 halter ihnen ſolcher underſchlif uͤnderſagt/ auch dem Landgrafen vergoͤnnet ihnen nachzutrachtē.
Dem=
F236-083,28 nach aber die Mentziſche dieſes gebots wenig geach=
F236-084,01 tet/ noch ſich daran keren wolten/ ward der Landgraf veruhrſacht etliche reuter gē Roßbach und
Ruͤſſelß=
F236-084,02 hem zu legen. Alſo begabs ſichs/ daß ſie eeinsmals dero benenten feinde ankunfft halber durch ein
falſch geſchrey ein außfal von 28 pferden ſtarck/ gethan un̄ alſo bey Flerßheim von 47 wolgeruͤſtē Mentziſchen reutern
angeſprenget worden. Ob ſich nuh wol die Heſſen manlich gewehret/ ſo ſindt ſie doch endlich vō den darzu beſtelten
bauren auß Flerßheim uͤberwel=
F236-084,03 tiget/ gen Mentz gefuͤhret und von thumbherren und amptleuten genugſam außgehoͤnet. Vnter dieſen
gefangen ſindt benandlich geweſen Helwig von La=
F236-084,04 werbach hauptman/ Helwig von Ruckershauſen/ Weigandt unnd Eberhard von Gilſe gebruͤdere/
Henning von Scholley/ Johan von Twiſtē/ Die=
F236-084,05 trich Wolff und andere. Dieſer weren letzlich die von Mentz gern lohß geweſē/ kontē ſie aber
keinerley weiſe darzu bereden. Darum̄ ſie endlich von ihn dem Kaͤyſer zu handen geſtellet/ der ſie auff einen alten uhrfried
lohßgelaſſen. Vmb dieſe zeit war ſehr uͤbermuͤhtig Frantz von Sickingen ein reicher edelman ob dem/ daß es ihm mit
Wormbs in verſchienenem 1513 jahr gluͤck=
F236-084,06 lich auß geſchlagen/ und dan die ſtadt Mentz zu ſei=
F236-084,07 nem willen vermocht/ alſo daß er niemands mehr achten/ oder auch ſeinem angebornen Fuͤrſten
Lud=
F236-084,08 wigen Pfaltzgrafen bey Rhein gehorſamen wol=
F236-084,09 te. Derohalben er auch dem jungen Fuͤrſten Landgraff Philipſen abſagen laſſen: doch eine wieſe zu
Northeim unnd andere ſchlechte gefelle/ ſo wei=
F236-084,10 land Hanß von Sickingē ſolten entwendet ſein/ zum ſchein und uhrſach ingewandt/ und darauff die
Graf=
F236-084,11 ſchafft Catzenelenbogen feindlich angetaſtet. Vnd weiln er vielen ein hoffnung gemacht gantz Heſſen
zu pluͤndern/ ſo hatten ſich under andern zu ihm geſchla=
F236-084,12 gen Hartman und Caſpar von Cronburg/ H. Jo=
F236-084,13 han von Hornfelß/ Herr zu Repoltzkirch/ Werner von Luͤdder/ Philip von Ruͤddickheim/ Vlrich Vl=
F236-084,14 ner/ Emerich Reiffenſtein/ Caſpar Sundthrum/ Cunrad Schuͤtz/ Wilhelm Ganß/ Johan Hilchen/
Johan von Breitenſtein/ Cunradt von Hatſtein/ die Ganerben zu Reiffenberg und viel andere mehr. Als er nuhn mit
einem ſtarcken volck zu roß und fueß auch aller handt kriegs munition verſehen/ zog er darmit in die Ober Grafſchafft/
erobert/ plundert/ brandſchatzet viel ſtaͤtte/ fleckē und ſchloſſer/ darnach Naſtede un̄ andere in der Nider Grafſchafft.
Dar=
F236-084,15 umbzogen die Heſſiſche reuter und 6000 des landt=
F236-084,16 volcks gegen ihm zu felde und lagerten ſich bey Ruſ=
F236-084,17 ſelsheim zwiſchen den Rhein und Main. Dz ſchloß Stein wart belagert/ aber wegē dapferer gegenwehr
Johanſen von Gilſe/ Curt Heſſen und Thonges Wolfen nicht gewonnen. Jn darmſtadt und Ruſ=
F236-084,18 ſelshem lagen viel Heſſiſche edelleut/ in Gieſſen aber der junge fuͤrſt. Als nuhn Frantz Darmſtadt zu
be=
F236-084,19 lagern anfinge/ ſchickt Philip Marggraf zu Baden ſeine raͤhte daſelbſten hin umb einen vertrag under
den parteyen zutreffen. Jſt auch die ſach in 18 arti=
F236-084,20 ckuln und puncten betheidinget und von 80 auß der Heſsiſchen Ritterſchafft bewilliget und theils
un=
F236-084,21 derzeichnet worden: Aber doch hiernacher von K. Maxemilian/ ohn allein Frantzen und Conrad/
von Hatſteins forderung/ welche nicht viel zubedeuten/ und dan daß der Landgraf Frantzen 35000 guͤlden( welche zu
Mentz an lauter hellern auß gezalet wor=
F236-084,22 den) wegen kriegßkoſten erlegen ſolte/ auffgehoben und vernichtet worden. Nichſtoweniger wolte
Frantz von Sickingen nach des keiſers abſterben den Caſſirten vertrag ge=
F236-084,23 halten haben/ und fordert derowegen etliche Heſsi=
F236-084,24 ſche vom Adel laut ermeltes aufgehobnen vertrags in leiſtung. Als nuhn der adel ſich der unrecht-
meſſi=
F236-084,25 gen anforderung mit harter und gebuͤhrender ent=
F236-084,26 ſchuͤldigung entſchlagen/ wart der unwil ernewert. Vnder deſſen ward vorgedachter Biſchoff zu
Hildeshem in die acht erkleret un̄ die Exeqvutio dem Koͤnig in Dennemarck und Hertzogen zu Braun=
F236-084,27 ſchwig bevohlen. Haben darumb die Hertzoge aber=
F236-085,01 mals den Landgrafen umb huͤlff angeruffen/ der ihn dan 350 geruͤſter pferde und 1500 zu fueß/ ſampt

6 ſchlangen und 2 carthaunen mit ihrē zu gehoͤhr durch Herman von Malßburg zu gefuͤhret/ durch welches huͤlff dan der
Biſchoff uͤbel gezauſet worden. armen. Vnd ob gleich der Fuͤrſt derſelben noch 11 jahr nach gelebt/ hat er ſich doch in
die andere ehe nit begeben wollen. Der Churfuͤrſt und Ertzbiſchoff zu Coͤln Ge=
F236-085,02 bardt Truchſes nam umb dieſe zeit die Augſpurgi=
F236-085,03 ſche confeſſion an/ und ehelichte eine von Manß=
F236-085,04 feldt/ verleubte auch ſeinen unterthanen dieſelbe reli=
F236-085,05 gion. Hierumb wehlete das Capittel an ſeine ſtadt Ernſten Hertzogen zu Beyern/ Biſchoffen zu Luͤt=
F236-085,06 rich. Als nu[…] ſolches zu einem krieg außſchlug/ hat ſich das junge Heſsiſche voͤlcklein zu demſeben
fleiſ=
F236-085,07 ſig gebrauchen laſſen. Jn dem auch kurtz nach dieſer zeit in anno 1586 der Biſchoff zu Wuͤrtzpurg
Julius Echter ſeine un=
F236-085,08 terthanen der religion wegen hart angefochten und maceriret/ etliche auch von hauß und hoef
vertrieben/ hat ſich Landgraff Wilhelm der betrengten ernſtlich und trewlich angenommen/ vielen in ſeinen landen
unterhalt geben/ unnd darneben etliche warnung ſchreiben an ermeldten Biſchoff gethan/ ihn auch faſt bedrawet/ da er
nicht ablaſſen wuͤrde/ ſolche in ſeinen ſchutz zu nehmen. Darmit er dennoch ſo viel erhal=
F236-085,09 ten/ daß der Biſchoff etwas milderer gehandelt/ auch einen jeden bleiben laſſen. Jm 1588 jahr darnach
hielt Landgraff George ſein ander fuͤrſtlich beylager mit Eleonora Hertzogin zu Wuͤrtenberg/ Fuͤrſt Joachim Ernſten zu
Anhalt nachgelaſſener wittibē. Als auch umb dieſe zeit groſ=
F236-085,10 ſe unruhe und krieg in Franckreich/ haben ſich etliche jahr lang viel aus dem Heſſiſchen adel und
volck/ wiewol ohne beſonderen ihren frommen/ bewerben und gebrauchen laſſen. Anno 90 ſtarb ohne kinder zu Marpurg
in Heſſen Fraw Hedwig/ Landgraf Ludwigen zu Heſ=
F236-085,11 ſen ehegemahl im 43 jahr ihres alters und nach dem ſie ihrem Herren 27 jahr ehelichen beygewohnet/
und wart den 9 Martii in der pfarkirchen daſelbſten be=
F236-085,12 graben. Es war des jahrs ein hitziger/ trockener ſommer/ und geſchach hin und wider viel brennens/
darob man allenthalben in den doͤrfferen und ſtaͤtten fleiſſi=
F236-085,13 ge wacht halten muͤſſen. Deß folgenden aber am 5 Haͤwmonats hielt Landgraff Ludwig zu Heſſen in
beyſein vieler Fuͤr=
F236-085,14 ſten und Herrn hochzeit mit F. Maria/ Graff Han=
F236-085,15 ſen zu Manßfeldt und Margreten geborner Her=
F236-085,16 tzogin zu Luͤneburg nachgelaſſener tochter. Nach dem der Koͤnig in Franckreich bißher zu vielen
unterſchiedlichen mahlen bey denen Prote=
F236-085,17 ſtirenden Teutſchen Chur und Fuͤrſten ſich der Gui=
F236-085,18 fiſchen verbuͤndnuß und rebellion halber beklaget/ und in ſeinem befugten kriege ihr huͤlff geſucht/
iſt im junio eine groſſe mennig kriegsvolck zu roß und fueß in Heſſen/ Thuͤringen/ Sachſen/ Meiſſen/ und ande=
F236-085,19 ren orten beworben/ welches ſich im julio umb Geln=
F236-085,20 hauſen geſamlet/ umb Hanaw/ Vrſel und Franck=
F236-085,21 furt loſieret/ und nach dem es bey Hocheim gemu=
F236-085,22 ſtert/ mit gewalt und bewerter fauſt den durchzug durch Lothringen in Franckreich genommen.
Nuhn hatte biß dahero Landgraf Wilhelm in groſſem anſehen gelebt/ durch ſeine weißheit und ho=
F236-085,23 hen verſtandt viel boͤſer haͤndel im Reich zerlegt/ zwi=
F236-085,24 ſchen dem Koͤnig in Dennemarck und Hertzogen in Holſtein/ zwiſchen den Grafen zu Oldenburg
und der ſtadt Bremen/ zwiſchen dem Biſchoff zu Pade=
F236-085,25 born und Graff Hermans zur Lippe nachgelaſſener Wittib nach Graff Philipſen ihres ſohns toͤdlichem
abgang und zwiſchen andern Fuͤrſten/ Grafen und ſtaͤtten frieden angerichtet/ viel Legaten nicht allein von Reichsfuͤrſten
und Kaͤy. M. ſelbſten/ ſondern auch außlaͤndiſchen potentaten/ als des Koͤnigs in Franckreich/ deß von Navarra/ der
Koͤnigin in En=
F236-085,26 gelland/ dero Koͤnige in Schottlandt/ Dennemarck/ Schweden/ Pohlen/ vom Groß Hertzogen zu Flo=
F236-085,27 rentz/ denen Niederlanden an ihn abgeſandt/ beant=
F236-086,01 wortet/ und denen ſein gutbeduͤncken und raht mit=
F236-086,02 getheilet. Nach dem er nuhn darob/ wie leichtlich zuerachten/ ſo wol auch mit vielheit der ſachen/
die er ſelbſten allem verdacht und parteiligkeiten zu begege=
F236-086,03 nen/ fuͤhren/ wolte/ ihm ſelber weh gethan/ hat er end=
F236-086,04 lich im anfang des 92 jahrs angefangen am leib/ am gedechtnuß un̄ allen menſchlichen krefften
allgemach abzunehmen. Alſo begab es ſich/ daß/ alß ſein ſohn Landgraf Moritz in dieſem jahr von dem Fuͤrſten zu
Anhalt zu gevattern erſucht/ und derowegen ſich auſ=
F236-086,05 ſerhalb landes begeben/ das geſetzte ziel ſeines lebens herbey geruckt/ und er den 25 Auguſti deß
abents zwiſchen 6 und 7 uhren in gutem verſtande/ warer erkentnuß/ bekandtnuß und anruffung Jeſu Chriſti ohne
ſchmertzen und bewegung/ ſanfft ſtil unnd chriſtlich dieſe welt geſegnet und ingeſchlaffen im 61 jahr ſeines alters und

der regierung im 26 Vnd ligt bey ſeinem Herrn Vattern in dem Fuͤrſt=
F236-086,06 lichen begrenuß zu Caſſel. Moritz und Ludwig der IV. der Juͦnder ge=
F236-086,07 nant/ Landgrafen zu Heſſen/ Grafen zu Catze=
F236-086,08 nelenbogen/ Dietz/ Ziegenhain/ und Nidda etc. JN der regierung/ ſo wol auch allen fuͤrſtlichē und
loͤblichen thugenden/ folgete ihm ſein einiger ſohn Landgraf Moritz/ welcher ſich auch nach ſeinem exempel anfangs
kirchen/ ſchulen/ unnd gelerter leut/ ſo er von allen orten zu ſich for=
F236-086,09 dern laſſen/ trewlichen angenommen/ in maſſen er ſehr wohl von jugent auff ſtudiret/ gelehrten
leuten holt/ und vieler ſprachen kuͤndig iſt/ von natuhr zu al=
F236-086,10 len loͤblichen thugenden und guten kuͤnſten geneigt/ beſcheiden/ weiſe und vernunfftig. Ließ im
erſten jahr ſeiner regierung den wall umb das ſchloß Caſſel/ der noch von beſchehener ſchleiffung gegē dˢ ſtadt un=
F236-086,11 erbawet/8 wiederumb auffuͤhren/ und die ſteinerne bruͤcke ſampt dem gebew uͤber dem thor verferti-
gen. Nam darnach zur gemahlin Agneten Graf Johan Georgen von Solms zu Laubach tochter/ eine thu=
F236-086,12 gentreiche ſchoͤne Fuͤrſtin/ welche ihm in anno 1594 in Chriſtfeyertagen geboren Landgraf Otten.
Wann auch bey dieſes Fuͤrſten regierung der langwirige krieg in Vngarn angangen/ und noch bieß an gegenwertige zeit
ſich continuiret/ haben ſo wol die hoeffdiener als andere unterthane von jahren zu jah=
F236-086,13 ren biß anhero demſelben fleiſſig beygewohnet/ und ſich dapffer gebrauchen laſſen. Es begab ſich aber
auch Fuͤrſt Carl von Manßfeldt aus denen Nie=
F236-086,14 derlanden gegen den Tuͤrcken in Vngarn. Alß ihm nuhn ſeine kriegßleute durch den herrn von
Schwar=
F236-086,15 tzenberg/ Schleiern und andere nachgefuͤhret wor=
F236-086,16 den/ dieſelbe aber in Padeborn/ Waldeck/ und an der Heſſiſchen grentze etwas ungebuͤrlich mit denen
ar=
F236-086,17 men leuten verfahren/ hat daruͤber aus allerhandt bedencken anfenglich Landgraff Moritz ſie nicht
wol=
F236-086,18 len durchpaſsiren laſſen. Vnd derowegen zu for=
F236-086,19 ders ſein landvolck auffgemahnet/ daſſelbe auff die paͤſſe mit etlichem geſchuͤtz verordnet/ ſie das
jenige/ ſo ſie etwa in vorermeldten landen den leuten entwen=
F236-086,20 det/ widerzugeben genoͤtiget und ihnē darauf endlich den durchzug auf das ſtifft Fulda vergoͤnnet. Jſt
al=
F236-086,21 ſo diß kriegßvolck vor Wolfhagen/ Fridslar/ Hom=
F236-086,22 burg/ Ziegenhain/ und anderen ſtaͤdten uͤber in drei=
F236-086,23 en hauffen/ und auch dreyen unterſchidlichen tagen nacheinander/ in dem man dem gantzen hauffen
nicht zugleich durch zu reiſen geſtatten wollen/ gegen der Buechen gefuͤhret worden. Jm folgenden jahr am 7 Februarii
nam ein ſeligen abſchiedt aus dieſem elendt Landgraff Georg zu Darmſtadt. Weiln aber die Eltiſte herren ſeine ſoͤhne
damahls in frembden landen abweſend/ hat mandie Fuͤrſtliche begraͤbnuß biß zu deroſelben an=
F236-086,24 kunfft und den 29 Martii verweilen muͤſſen. Nach ſolcher begraͤbnuß iſt ſo bald Landgraf Ludwig ans
gubernament getreten/ zu welchem auch GOtt ſein gnad und ſegen verleihen woͤlle. Jn demſelben jahr ward Landgraff
Moritzen geboren Fraͤwlein Eliſabetha/ un̄ die Fuͤrſtlich kind=
F236-086,25 tauff in beyſein Koͤnigin Eliſabethen in Engellandt/ als gevatterin/ geſandten celebriret und volnzogen/
und darauff herrliche ritterſpiel gehalten. Dan̄ am 25 tag Auguſti iſt im ſchloßplatz zu fueß thurniret worden. Den 27
hat man aufm Altenbaumgarten in acht unterſchiedenen auffzuͤgen und inventionen zum ringel in maſchkerade gerennet.
Endlich ward auch den 28 tag des Augſtmonats ein uͤberaus herr=
F236-086a,26 licher thurnier zu roß und fueß/ ſampt einem auser=
F236-086a,27 leſenen feurwerck angeſtellet. Wann aber der leſer etwa weitleufftigern bericht aller dieſer Jnventio-
nen begehren wuͤrde/ wil ich ihn in das buch/ welchs ich von dieſen und nachfolgenden ritterſpielen geſchrie=
F236-086a,28 ben und publicirt/ gewieſen haben. Es fing ſich aber auch in dieſem jahre an in See=
F236-086a,29 ſtaͤdten und ſonſt am Rheinſtrom ein geſchwindes peſtilentz ſterben/ und an etlichen orten dieſes
landes die Roteruhr/ welches darnach im folgendem jahr in Heſſen viel tauſent menſchen hingeriſſen/ un̄ ab dem brodt
gerichtet: auch war zugleich nicht ein geringe thewrung im lande/ die das volck nicht wenig ange=
F236-086b,26 fochten/ alſo daß auch die Fuͤrſten ihre konrhaͤuſer und vorraht eroͤffnen muͤſſen. Nach dieſem in an.
98 hielt mit Fraͤwlein Chri=
F236-086b,27 ſtinen/ Landgraͤfin zu Heſſen/ in beyweſen ſeines H. bruders Hertzog Caſimiri/ Landgraf Ludwigen
des Eltern/ Landgraff Ludwigen des juͤngern/ des Aptes zu Herſchfeldt und anderer mehr Grafen un̄ Herren/ beylager
zu Rotenburg Johan Ernſt Her=
F236-086b,28 tzog zu Sachſen/ wie auch noch in dieſem ſommer im julio ſeine heimfuͤhrung zu Darmſtadt Ludwig
der juͤnger Landgraf zu Heſſen etc. mit Frewlein Mag=
F236-086b,29 dalenen geborner Marggraͤfin zu Brandenburg: Die heilige Dreyfaltigkeit gebe und verleihe dieſen
Fuͤrſtlichen perſohnen zu ſolchen heyrahten ſeinen ſe=

F236-086b,30 gen/ friedliche ruhige ehe/ heilſames regiment/ langes geſundes leben/ und was ihnen an leib und
ſeel nutz/ guet/ und ſeliglich iſt. Es entſtund aber baldt hiernach ein gefehrlicher handel und zeit wegen inlagerung des
Spanniſchen und Stadiſchen kriegsvolcks/ und deſſen unerhoͤrtē gewaltthaten auf des Reichsboden/ im ſtifft Coͤlln/ und
Weſtphalen/ alſo daß ſichs darneben anſehen ließ/ als wolte ſolches auch alle benachbarte Fuͤrſten endtlich betreffen.
Derowegen Landgraff Moritz ſich beneben Brunſchwig un̄ denen andern Reichs=
F236-087,01 ſtenden zur gegenwehr gefaſt zumachen/ hin und wi=
F236-087,02 der auff denen Kreißtagen zu Coͤlln/ Coblentz/ und anderswo von der ſach und krieg zu tractiren/
hoͤch=
F236-087,03 lich veruhrſacht worden. Vnd demnach die loͤbliche Reichskreiſe benendlich der Churfuͤrſtliche
Rheini=
F236-087,04 ſche/ Fraͤnckiſche/ Ober Rheiniſche/ Nider Rheini=
F236-087,05 ſche/ Weſtphaͤliſche und Niderſaͤchſiſche zu Coblentz verſamblet/ beſchloſſen denen betrangten
vermoͤge des Reichs Executionordnung mit wircklicher huͤl=
F236-087,06 fe beyzuſpringen/ haben L. Moritz und der Hertzog zu Brunſchwig/ welche auch ohne das zu ihrer
lande defenſion ein zimlich anzahl kriegsvolck in bereit=
F236-087,07 ſchafft gehabt/ ſich weiter geruͤſt vnd gefaſt gemacht/ und der Landgraff in der wochen vor Oſtern
ſein volck auf der Melderiſchen heide oder Elbiſchen hoͤl=
F236-087,08 tzern bey Gutenſperg muſtern laſſen/ und ſich weiln ein ſchoͤner fruͤer Lentz/ gleich anfangs Maji in
das ſtifft Padeborn bey Herſtel ingelagert/ die Ober=
F236-087,09 ſachſiſche 1000 man/ ſo ihm wegen der Erbverbruͤ=
F236-087,10 derung zu gezogen/ abgedancket/ und ſich darnach dem Rhein immer neher gewendet. Als aber ein
mißverſtandt mit einfiel und daruͤber etliche Kreiſe mit ihrer angebuͤrniß und huͤlffe zu ruͤck hielten/ iſt daß kriegsvolck zu
groſſer beſchwer der unterthanen in Weſtphalen auch liegen blieben/ und nichts auff einen oder andern weg ausgerichtet.
General Felt=
F236-087,11 hauptman wahr Graf Simon von der Lippe: uͤber die Heſſiſche 1000 reuter/ unter welchen 400 Ca=
F236-087,12 rapiner/ und 600 Curaſſirers/ war Obriſter Her=
F236-087,13 tzog Chriſtoph zu Luͤneburg/ uͤber die 3 Regiment knechte Obriſter Monſieur Landi, und uͤber ein
re=
F236-093,01 giment und die Arckolei Obriſter Hans Henrich von Siegerodt. Sonſt waren auch unter dieſen der
treyer Kreiſe volck viel Grafen vnd Herrn. Denn 18 julii ſchlugen ſie ihr lager gegen Orſey uͤber/ ſetzten darnach den 26
etlich kriegsvolck bey Berg uͤber Rhein/ welchs die ſchantz auff dem Werde deß mor=
F236-093,02 gens fruͤh beſtigen und erobert. Von dannen iſt diß volck weiter hinunter gen Emerich geruckt/ die
ſtadt beſetzt/ wie in gleichem in wenigen tagen hiernacher die ſtadt und ſchloß Genney/ und ſindt darauff ent=
F236-093,03 lich den 29 vor Reeß kommen/ dieſelbe zwar zubela=
F236-093,04 gern angefangen/ aber doch ſolchs nicht beharlich volnzogen/ ſondern/ nach dem ſie etlich tage
darvor gelegen/ und etwas ſchaden gelitten/ widrumb abge=
F236-093,05 zogen. Vnter deſſen machten die Spanier einen an=
F236-093,06 ſchlag auff die ſchantz vor Rheinberg/ welche mit 2 fehnlein Heſsiſcher ſoldaten beſetzt war/ muſten
aber unverrichter ſachen widerumb abziehen. Doch ha=
F236-093,07 ben balt darnach die Heſſen diſe ſchantz ſelbſten ver=
F236-093,08 laſſen/ das geſchuͤtz auff einem ſchiff gen Weſel ge=
F236-093,09 ſchickt und ſich widerumb nach dem lager gewendet/ und iſt daſelbſten endlich das volck/ in dem
etwa mangel an profeant vorfallen/ und die zahlung nicht ſchleunig erfolgen wollen/ in zertrennung und auff=
F236-093,10 ruhr gerahten/ zum theil die faͤhnlein abgeriſſen und darvon gelauffen/ zum theil aber in guter
ordnung widerumb anheim gezogen. Sonſten war diß 99 jahr ein uͤberfluͤſſig wein jahr. Jn folgendem ſegne=
F236-093,11 te Gott abermalß Landgraf Moritzen mit leibß=
F236-093,12 fru͗chten und einem jungen Herrn/ Moritzen/ da=
F236-093,13 rumb dan auch in gegenwart Hertzog Fridrichen Pfaltzgrafen und Churfuͤrſten bey Rhein/ Hertzog
Georgii Guſtavi Pfaltzgrafen/ Friedrich Wilhelm Hertzogen und damahln Adminiſtratoris der Chur Sachſen/ Hertzog J:
Ernſten/ und anderer grafen und herren/ wie auch vor 4 jahren beſchehen/ herrli=
F236-093,14 che und prechtige ritterſpiel/ als ringelrennen/ fueß=
F236-093,15 thurnier/ und balgerennen den 15/ 16/ 17 und 18 Auguſti gehalten worden. Wer da will kan hiervon
obenbemeldtes buch von Ritterſpielē beſehen. Dar=
F236-093,16 nach dē 14. Herbſtmonats iſt zu Caſſel ankomē/ deß Koͤnigß auß Perſia Legatiō an alle Chriſtliche
Pe=
F236-093,17 tentaten abgeſandt. Die vornembſte perſohnen in derſelben waren/ Antonius Scherlius ein Engellen=
F236-093,18 der/ und darnach Sinalybeg ein Perſianiſcher Herr. Die andern diener ſindt geweſen/ Orusbeg
Secreta=

F236-093,19 rius, Aſsan Alybeg ein alter/ Poniatbeg ein junger hofjunckehr/ Alogla Cam̄erdiener/ Emir Perſiani=
F236-093,20 ſcher Prieſter/ Aſsan Aga ein auffwahrter/ Reisan Kuͤchenmeiſter/ Schaſseanbeg vorſchneider/ Hadgy
Balwierer/ und ſonſt andere diener: Jhr dollmetſch aber ein Griech vō Famaguſta auß der Jnſel Cypro. Alß nuhn die
Legatio das ihre bey dem Fuͤrſtē ver=
F236-093,21 richtet/ iſt ſie den 22 Sept: widerumb aufgeweſen un̄ ihre reiſe gē Prag zu Keyſerlicher Majeſt.
gerichtet. Es war auch vor der zeit von Landgraf Moritz ein Collegium zu Caſſel im ſchloß angerichtet/ in daſ=
F236-093,22 ſelb hat S: F. G. umb dieſe zeit/ folgende Profeſſo=
F236-093,23 res verordnet/ nemblich/ Gregorium Schoͤnfeld/ S. S. Th: Doctorem und Superattendenten zu
Caſſel/ Joannem Grothen/ J. U. D: und F. Heſſ: Raht/ an deſſen ſtadt hiernechſt Chriſtianus Kegelius J. U. D. und nach
demſelben/ VVilhelmus Sixtinus J. U. D, Joannem Gravium Med: D, Ioannem Hartman=
F236-093,24 ni Profeſſorem Mathematicū der univerſitet Mar=
F236-093,25 purg/ an welches ſtel darnach kommen Nicolaus Crugius M: und der Schul zu Caſſel Rector: und
denen je bißweilen in Diſputationibus und Decla=
F236-093,26 mationibus beygewohnet/ und ſelbſten in anno 998 den 3 Octobris diß Collegium Illuſtre mit einer
her=
F236-094,01 lichen und ſchoͤnen oration ingeweihet. Darmit dan dieſer unſer gnediger Fuͤrſt und Herr genugſam
er=
F236-094,02 wieſen die groſſe lieb zu denen ſtudien/ als welche beides im krieg und fried nicht allein nuͤtzlich/
ſon=
F236-094,03 dern auch zum hoͤchſten noͤhtig. Jn anno 1601 wart an Albrecht Otten Gra=
F236-094,04 fen zu Solms verheirahtet F. Anna Landgraf Ge=
F236-094,05 orgē hochloͤblicher ſeliger gedaͤchtnuß nachgelaſſene tochter/ und weiln damaln auch Ertzhertzog
Maxi=
F236-094,06 milian zu Oſterreich/ der Ertzbiſchoff zu Bremen/ Hertzog Johan Ernſt zu Sachſen/ und L. Ludwig
der juͤnger Landgraf Moritzen zubeſuchē gen Caſſel gelanget/ iſt in derſelben gegenwart die Copulatio geſchehen/ und
abermals herrliche ritterſpiel unnd thurnier gehalten worden. Jahrs 1602 den 13 Hornungh h. 2 A. M. iſt Landgraf
Moritzen ge=
F236-094,07 boren H. Wilhelm. Als in mittelß groſſe kriegßruͤſtung im Nider=
F236-094,08 land beiderſeits geſchahe/ und man ſich darauff al=
F236-094,09 lenthalben umb volck beworben/ ſindt damahlß den Staden viel hundert Heſsiſche und Teutſche reu=
F236-094,10 ter/ unter ihrem Obriſten Graf Fritzen zu Solms/ deſſen obriſter Leutenant Walrab von Boͤneburg/
zugezogen/ darob dan Brabandt und ſonſten die Spanier dieſen Sommer uͤber herhalten muͤſſen. Vnter deſſen hatte
Landgraf Moritz viel ſeiner vornehmen Raͤhte und diener hin und wider in le=
F236-094,11 gationen/ in Schweden/ Polen/ und andere ortte verſchickt/ und ſeine F. G. ſelbſten ein langwirige
reiſe gen Parieß zum Koͤnig in Franckreich unter=
F236-094,12 nommen/ fandt aber in der widerkunfft ſeine gemah=
F236-094,13 lin in toͤdtlicher ſchwacheit/ an welcher ſie auch den 23 Novemb. zu Laubach verſtorben und
hernacher da=
F236-094,14 ſelbſt den 29 begraben worden. Hat ſich alſo der Fuͤrſt deß folgenden jahrs mit F. Juliana Graͤfin zu
Naſſaw in die ander ehe be=
F236-094,15 geben/ und iſt den 28 Maji die Copulation und tantz zum Dyllenberge/ die heimfuͤhrung aber den 8
junij zu Caſſel beſehen/ vnd mit gewoͤhnlicher fuͤrſtlicher ſolennitet volnzogen. Welche ehe der Almechtige Gott auch zu
ſeines nahmens ehre/ und der unter=
F236-094,16 thanen wolfahrt lange zeit erhalte/ und dieſe vnſere newe Fuͤrſtin zu einer krone und Mutter des Vat=
F236-094,17 terlandeß mache/ auch ſambt unſerm Genedigen Fuͤrſten und herrn in einem heilſamen regiment
und langem leben/ in guter geſundheit bewahre/ und an leib vnd ſeel hiernacher beſelige. Jm Januario des 1604 jahrs hat
ſich im Ampt Sontra in einem kleinen teich/ welcher tieffe halber nicht zu gruͤnden/ auch derowegen niemals abgelaſſen
werdē koͤnnen/ oben ufm waſſer ein ſchlei=
F236-094,18 mige rohte malery erzeiget/ welche zu weilen den gantzen teich bedeckt/ zu weilen aber vom windt/
in den einen ort des teichs gedriben. Jſt wie bluht an=
F236-094,19 zuſehen geweſen hat ſich auch/ wan man reiſig darin gethan/ gleichſam alß geronnen bluht angehenckt.
Es haben wol etliche dieſem thun wenig glauben zu= ſtellen wollen/ vorgebende weils ſelbiger zeit ſehr ge=
F236-094,20 regnet/ und die berge dero oͤrter von roter erden/ daß von deme der teich ſich alſo geferbet: etliche
aber ha=
F236-094,21 ben gemeinet es ſey ein matery geweſen/ ſo ſich in der luft entzuͤndet/ wie zu weilen geſchicht/ vnd
etwa im herab fallen eben in dieſen teich gerahten/ in be=
F236-094,22 trachtung/ daß nicht das gantze waſſer ſich entfer=
F236-094,23 bet/ ſondern dieſe materi nuhrt oben auff dem waſ=

Referenzkorpus Frühneuhochdeutsch 1.0.2 (https://linguistics.rub.de/ref/) 27

https://linguistics.rub.de/ref/


F236: Hessische Chronik Diplomatischer Lesetext

F236-094,24 ſer geſchwommen. Doch iſt gleichwol diß vermein=
F236-094,25 te bluht an viel orte zubeſichtigen geſchickt worden. Jahrs 1604 am 9 Octobris des morgens ſtarb L.
Ludwig der Elter in einem hocherlebten al=
F236-094,26 ter/ nachdem er nemblich 67 jahr 4 monat/ 12 tag und 6 ſtunde gelebt. Hat die feſtung Gieſſen nach
der zerſchleiffung widerumb auffgefuͤhret/ das ſchoͤ=
F236-094,27 ne vnd wolangeordnete Zeughauß darin geſetzt/ das ſchloß Marpurg mit etlichen nohtigen gebewen
ver=
F236-095,01 mehret/ die waſſerkunſt daſelbſten/ wie auch den thurm auffm ſchloß/ die Cantzeley/ das ſchloß Mit=
F236-095,02 la erbawet/ und Romrodt/ Wolckerßdorf/ ſampt dem ſchloß Grunbergk ernewert. Seine hinderlaſſene
lande ſind laut teſtaments durch die Nidergeſetzte auß Heſsiſcher Ritter und Landtſchafft alſo ab und Heſſen Caſſel( oder
Landt=
F236-095,03 graf Moritzen) Marpurg Rauſchenberg/ Schoͤn=
F236-095,04 ſtein/ Wetter/ Bidencap/ Battenberg/ Hotzfeldt/ Koͤnigßberg mit Bellerßheims Lehnguͤtern/ Blan=
F236-095,05 ckenſtein/ Viermundt/ Jtter/ Heſſenſtein/ Allen=
F236-095,06 dorf an der Lumb/ Gemuͤnden an der Wohra/ Breidenbacher grundt/ Limpurg/ Epſtein/ Roſen=
F236-095,07 thal/ Wolckerßdorf/ Franckenberg und Wieſen=
F236-095,08 feldt/ 7ć. zugetheilet: Heſſen Darmſtadt aber Nid=
F236-095,09 da/ Homberg an der Ohm/ Vlrichſtein/ Burgge=
F236-095,10 muͤnden/ Roßbach/ Grebenau/ Liſperg mit Effhol=
F236-095,11 derbach/ Butzbach/ Grunberg mit Merlaue/ Ber=
F236-095,12 gen/ Gelnhauſen/ Gieſſen mit Stauffenberg und Buſeckerthal oder Huttenberg/ Alßfeldt mit Rom=
F236-095,13 rodt/ Euſſergericht oder Stormdorf und dem ge=
F236-095,14 richte Schwarga/ etc. Jn folgendem 605 jahr hat L. Moritz/ etc. in ſei=
F236-095,15 nen angefallenē erblanden des Oberfuͤrſtenthumbs drey Religionspuncten in beſſerung zu richten und
mit den kirchen im Niderfuͤrſtenthumb/ graf und herſchaften zu conformiren und zu vereinigen/ vor=
F236-095,16 genommen/ alß I daß die gefaͤrhliche und unerbauli=
F236-095,17 che diſputationes de perſona Chriſti ingezogen und von der allenthalbenheit Chriſti und was deren
an=
F236-095,18 hengig/ in concreto und nicht abſtracto geleret/ II daß die zehen Gebott Gottes wie ſie der HErr
ſelb=
F236-095,19 ſten geredt/ mit ſeinen eignen finger auff die ſteinern tafeln und von Moſe in der Bibel geſchrieben/
voll=
F236-095,20 koͤmlich geleret un̄ gelernet/ auch die noch von Bab=
F236-095,21 ſthumb vberbliebene bilder abgethan/ und daß zum III in der adminiſtration und gebrauch des H. A=
F236-095,22 bendmals das geſegnete brot nach der inſatzung des HERren gebraucht/ und gebrochen werden ſollen.
Demnach aber die damalge Marpurgiſche Theo=
F236-095,23 logi D. Ioannes VVinckelman, D Balthaſar Men=
F236-095,24 tzerus un̄ D. Leuchter ſolche verbeſſerungs puncten anzunemen ſich beſchweret vnd daruͤber ihrer
dienſt erlaſſen und beurlaubt/ auch andere prediger/ alß D. Gregoriꝰ Schoͤnfelt/ Superintendens zu Caſſel/ Dn. Valentinus
Schonerus zu Ziegenhain neben andern Pfarherrn den Gottesdienſt ein zeitlang biß uf fer=
F236-095,25 nere anordnung zuverwalten gen Marpurg geſetzt/ hat die gemeine burgerſchaft und unwiſſender
poͤfel daſelbſten den 6 tag Augſtmonats/ doch wider ei=
F236-095,26 nes Ehrbaren Rahts willen/ ein vnerhoͤrten auff=
F236-095,27 lauff erregt/ die prediger under der predigt in der kir=
F236-095,28 chen vberfallen/ uͤbel geſchlagen/ theils zur kirchen hinauß gejagt/ theils geſtuͤrtzet und ſich auch
noch daruͤber der kirchen/ Rahthauſes und ſtadt maͤchti=
F236-096,01 gen wollen. Hierumb hatt ſolchem auffruͤhriſchen weſen zu ſteuren/ der Fuͤrſt ein antheil des
außſchuß ihnen uͤbern halß gelegt/ un̄ den aufruͤhrern die wehr abgenommen. Es haben aber die furnembſte Raͤ=
F236-096,02 delfuͤhrer ſich bey zeiten auß dem ſtaub gemacht und darvon gelauffen. Die enturlaubte Theologi ha=
F236-096,03 ben ſich gen Gieſſen gewendet/ daſelb ſtet auch L. Ludwig/ 7ć. ein Fuͤrſtlich Gymnaſium und Schuhl
auffgerichtet/ vnd D. VVinckelmannū vnd D. Men=
F236-096,04 tzerum darin zu Profeſſoren Theologia e verordnet. Jn dieſem jahr den 26 Novembris/ h 5. A: M. iſt
L. Moritzen ſein ſohn H. Philip: und in folgen=
F236-096,05 dem 1605 jahr L. Ludwigen auch ein junger Herr/ Georg genandt/ geboren. Dero zeit waren frucht/
vnd weinreiche jahre/ auch fruͤe vnd wolfeile zeit in Heſſen/ vnd ließ ſich zu dem das 1606 jahr dermaſſen an fruͤchte/
wein=
F236-096,06 ſtock vnd maßt anſehen/ als wolte es die andern uͤ=
F236-096,07 bertreffen: als aber im junio/ julio vnd auguſto un=

F236-096,08 gewoͤhnlich regenwetter und kaͤlte mit infiel/ kondte der naͤſſe halber die frucht nicht tauglich in
gebracht werden/ und weder moßt oder wein reiffen/ ſo lieffen der ſteden regen halber die waſſer hefftig an/ welches
den nicht ohne ſchaden abgieng. Auch weheten das gantze jahr uͤber unerhoͤrete ſturmwinde/ beſonders den 17 Martij/
welche nicht allein viel tauſendt baͤume in waͤlden vnd gaͤrten/ beſonders aber bey Grundberg faſt einen gantzen waldt
außgeriſſen und uͤber einander geworffen/ ſondern auch die haͤuſer und gebaͤu heftig beſchedigt/ theils die tache aufge=
F236-096,09 haben/ theils auch gar darnieder gelegt/ und etliche menſchen erkaͤltet und erſticket. Jn dem dorf
Zwern bey Caſſel warf dieſer windt ein ſcheur/ darin ein knabe um̄ eyer zu ſuchen gangen war/ uͤber ein hauf=
F236-096,10 fen und blib dannoch der knabe unbeſchaͤdigt. Denn 13 Martij wart L. Moritzen/ etc. gebo=
F236-096,11 ren F. Agneta vnd die Fuͤrſtliche Kindtauf den 4 Maij gehalten. Es erzeuget ſich aber auch in dieſem
jahr die pe=
F236-096,12 ſtilentz hin un̄ wider in der Wederau/ und in Franck=
F236-096,13 furt: in Heſſen aber ſonſtet allerhant bruſt kranck=
F236-096,14 heiten. Vnd ſtarb den 8 tag Octobris Johan der aͤlter Graf zu Naſſau in 72 Jahr ſeines alterß: dan er
war geboren jahrs 1535 den 22 No=
F236-096,15 vembris. Jſt zum Dyllenberge den 28 Octobris begraben. VNd hiermit wil ich/ demnach ich vorhoffe/
was ich anfaͤnglich verſprach/ geleiſtet und das meine in erzehlung und beſchreibung/ auch in erweiterung der ehre dieſes
landeß gethan zu haben/ diß opus und Chronicon/ ſo die lieb deß Vatterlandeß von mihr erzwungen/ beſchlieſſen/ mit
fernerem hertzlichem wuͤnſch/ es wolle der Vater JEſu CHriſti unſers HErrn/ ſelbſt regent und haußhalter ſein/ ihme
un=
F236-096,16 ter geiſtlichen und weltlichen in diſem lande ein ewi=
F236-096,17 ge kirche ſamlen/ das liecht der wahren un̄ reinen re=
F236-096,18 ligion geben und bewahren/ den lieben frieden mit=
F236-096,19 theilen/ uns durch unſerer vorfahren ſchaden witzi=
F236-096,20 gen/ unſere Fuͤrſten durch ſeinen Heiligen Geiſt in ſeiner warheit und erkentnuß/ vnd darnach in
ihrer vorfahren fueßſtapffen tretten/ und in ihren thugen=
F236-096,21 den und richtigen wegen( auch wie biß dahero be=
F236-096,22 ſchehen) hinfuhro wandeln/ fortſchreiten/ und uns ihre heimgefallene unterthane in Chriſtlicher
regie=
F236-096,23 rung leiten und fuͤhren machen/ daß alſo diß land ein warhafft Campus Elyſius, das iſt/ ein ſitz der
ſeligen/ ein herberg und wohnung der wahren religion/ got=
F236-096,24 tesfurcht/ zucht/ ehrbarkeit/ und aller thugenten ſein und bleiben moͤge. Derſelbe guͤtige GOtt
verley=
F236-096,25 he und gebe auch ferner/ daß ſein Segen dieſen Durchleuchtigen ſtamm der Fuͤrſten zu Heſſen/ und
deſſen gruͤnende zweiglein und Fuͤrſtliche kin=
F236-096,26 der/ ſampt allen angewanten und der friede uns und unſer liebes Vatterlandt/ gleich einer flut des
fruchtgebenden Nyli waͤſſere vnd befeuchte/ auff daß wir darinnen unſere hertzen und gemuͤter be=

Referenzkorpus Frühneuhochdeutsch 1.0.2 (https://linguistics.rub.de/ref/) 29

https://linguistics.rub.de/ref/

